
Għal sena oħra qed nippreżenta r-rapport annwali 

tiegħi fejn juri biċ-ċar li matul is-sena li għaddiet, 

l-Awtorità tad-Djar kompliet tgħolli l-livell tagħha 

permezz ta’ diversi inizjattivi u skemi oħra varati 

matul is-sena. L-Awtorità tad-Djar, kompliet tkabbar 

l-impenn tagħha, b’żidiet sostanzjali f’għotjiet lill-

benefiċjarji tagħna kif ukoll permezz ta’ ħidma 

kontinwa sabiex nirrinnovaw il-blokok tal-Gvern.

Matul din is-sena ġie mniedi l-proġett ta’ Housing affordabbli li huwa ntiż għal dik il-faxxa ta’ 

persuni li għalkemm id-dħul tagħhom huwa ogħla minn dak tal-applikanti għall- akkomodazzjoni 

soċjali mhumiex f’qagħda li jieħdu self mill-bank. F’art ġewwa l-Fgura, l-Awtorità ser tkun qed 

tibni 121 appartament u 100 spazju ta’ garaxx fejn l-Awtorità ser tkun qed toħroġ kirja fissa u 

affordabbli fuq perjodu ta’ ħames snin. 

Fl-2019 ġiet introdotta l-iskema ta’ housing speċjalizzat li hija indirizzata li tgħin lill-NGOs, minn 

din kienu bbenefikaw ir-Richmond Foundation u Mid-Dlam għad-dawl. Din is-sena komplejna bl-

inizjattiva u gawdew minn dan il-proġett il-YMCA, Fondazzjoni Sebħ, l-MGRM u għat-tieni darba 

r-Richmond Foundation. 

Fl-2020 komplejna għaddejjin bil-proġett ta’ kostruzzjoni ta’ appartamenti madwar Malta u matul 

is-sena 2021 ser jibdew jitqassmu numru minn dawn l-appartamenti. 

RAPPORT TAĊ-CHAIRMAN

Is-Sezzjoni tal-PRLU (Private Residential Leases Unit) bdiet topera matul din is-sena fejn sal-31 

ta’ Diċembru daħlu 34,246 sottomissjoni fejn minnhom ġew irreġistrati 30,483. Minħabba l-fatt 

li din kienet l-ewwel sena l-Awtorità tad-Djar iddeċidiet li ma tiġborx ħlas għar-reġistrazzjonijiet 

tal-kuntratti. Il-Panel tal-Arbitraġġ fi ħdan il-PRLU irċieva 94 talba fuq tilwim bejn sid il-kera u 

l-kerrej. 

Fl-1 ta’ Settembru 2020 ġiet imnedija Skema ġdida bl-isem ta’ Skema SensAbility. Il-ħsieb wara 

din l-iskema hu sabiex l-Awtorità tibda toffri għajnuna finanzjarja lill-familji b’membri li għandhom 

l-awtiżmu. Dan sabiex ikunu jistgħu jkopru parti mill-ispiża għax-xiri ta’ tagħmir sensorjali li huwa 

tant meħtieġ għall-bżonnijiet ta’ dawn il-persuni. Din l-għajnuna finanzjarja titla’ sa massimu ta’ 

€6,000 u tingħata fuq parir tal-Occupational Therapist.

L-Awtoritaà’ tad-Djar flimkien maċ-Chairperson tal-Malta Trust Foundation l-Eċċellenza tagħha 

s-Sa Marie-Louise Coleiro Preca, ser tkun qed tipparteċipa fix-xogħlijiet tal-irrinnovar f’Villa Bianca 

f’Birkirkara sabiex din tinbidel fi skola tal-mużika għal tfal li jbatu bl-awtiżmu jew b’diżabilità. 

L-Awtorità ser tkun qed tgħin f’dan il-proġett permezz tal-fondi tagħha allokati mill-iskema 

SensAbility li hija għal persuni li jbatu bl-awtiżmu fejn ser tkun qed tara li f’din id-dar isirulha 

xogħlijiet neċessarji biex toffri l-ambjent meħtieġ lil dawn it-tfal.

It-tieni skema mħabbra matul din is-sena kienet l-iskema ta’ l-10% Depożitu fuq Konvenju għax-

Xiri ta’ Proprjetà. L-għan ta’ din l-Iskema hu li tgħin lil dawk il-persuni ta’ taħt l-40 sena li minkejja li 

jikkwalifikaw għal-loan mill-bank sabiex jixtru l-ewwel proprjetà tagħhom, ma jkollhomx biżżejjed 

assi sabiex iħallsu d-depożitu ta’ 10% fuq il-konvenju.   Dan id-depożitu ta’ 10% jingħata permezz 

ta’ self personali mogħti mill-bank u għandu jitħallas lura fi żmien 25 sena. L-interessi fuq dan 

is-self personali tal-10% jitħallsu mill-Awtorità tad-Djar. L-Awtorità tiffinanzja s-somma ta’ mhux 

aktar minn €17,500 b’valur tal-proprjetà ta’ mhux aktar minn €175,000. Din l-għajnuna qed issir 

b’kollaborazzjoni mal-banek APS u BOV.

Matul din is-sena komplejna wkoll bil-programm ta’ rinnovar fil-komun tal-blokok tal-Gvern f’73 

blokka madwar Malta. L-għotja massima fuq din l-iskema żdiedet għal €6,000 minn €5,000 

sabiex ir-residenti tal-blokka jkunu jistgħu jwettqu aktar xogħlijiet fil-partijiet komuni tal-blokka 

tagħhom. Din l-iskema qiegħda ssir pari passu mal-proġett ta’ riġenerazzjoni f’numru ta’ blokok 

ta’ housing soċjali, fejn għaddej proġett ta’ installazzjoni ta’ diversi lifts f’dawn l-istess blokok.

Barra minn hekk l-Awtorità kompliet għaddejja bit-tiswijiet, manutenzjoni, titjib u tisbieħ fl-oqsma 

tad-Djar tal-Gvern fejn matul din is-sena investit madwar €6 miljuni fuq diversi tiswijiet fosthom 

madum, drenaġġ, strutturi perikolużi eċċ. Fost dawn kien hemm riġenerazzjoni ta’ €2.6 miljuni f’7 

lokalitajiet fejn minnhom qed igawdu madwar 500 familja.

Din is-sena għalkemm kienet sena ta’ sfidi minħabba l-pandemija tal-COVID-19, l-Awtorità tad-

Djar xorta baqgħet tagħti l-għajnuna lill-applikanti tagħha. Eżempju ċar  kien fl-iskema tal-Housing 

Benefits fejn żidna d-dħul massimu għal €32,000 għal koppji b’żewġt itfal jew iżjed sabiex aktar 

applikanti jkunu jistgħu jibbenefikaw minn din l-iskema. Tajna wkoll għotja addizzjonali mal-

benefiċċju li kien diġà qed jingħata lil dawk il-familji li ntlaqtu ħażin bil-COVID-19.

Qabel ma ngħalaq nixtieq nieħu din l-okkażjoni sabiex nirringrazzja lill-Kap Eżekuttiv is-Sur 

Leonid McKay, kif ukoll lill-Bord tad-Diretturi, l-Executive Heads u lill-impjegati kollha tal-ħidma 

sfieqa tagħhom fi ħdan l-Awtorità tad-Djar.

Bla dubju s-sena 2020 kienet sena unika u partikulari. 

Il-pandemija tal-COVID-19 ħasdet id-dinja kollha 

mingħajr ħsieb iżda s-sena 2020 kienet sena unika 

wkoll għall-Awtorità tad-Djar. 

Flimkien mar-responsabbiltajiet li dejjem kellha fil-

qasam soċjali, l-Awtorità tad-Djar kompliet tifrex 

idejha b’servizzi u proġetti fid-dar, kemm jekk hija 

pubblika u anke jekk hija privata, iggwidata mill-

konvinzjoni fid-dritt għal saqaf adekwat u ħajja diċenti. Ir-rwoli ġodda u t-titjib tas-servizzi offruti 

komplew jikkonsolidaw il-kontribut tal-Awtorità tad-Djar bħala parteċipant ġust fil-qasam tal-

akkomodazzjoni. 

Fil-bidu tas-sena l-Awtorità wessgħatl-operat tagħhabilli saret regolatur tal-kirjiet residenzjali ta’ 

wara l-1 ta’ Ġunju 1995. Rwol li jara li dawn il-kirjiet jkunu regolati b’kuntratti li huma msejsa skont 

l-Att dwar il-Kirjiet Residenzjali Privati.  L-Awtorità qed isservi wkoll ta’ arbitru għal talbiet fejn 

hemm tilwim bejn il-partijiet li ma jeċċedux il-valur ta’ €5,000.  Permezz ta’ din ir-riforma qed 

tingħata aktar stabbilità u serħan il-moħħ lill-inkwilini filwaqt li tingħata sigurtà ta’ qliegħ iżjed 

garantit lis-sidien.  B’hekk bdiet tiġi indirizzata d-disparità li nħolqot matul is-snin bejn is-settur 

tal-bejgħ u dak tal-kera, fejn il-bejgħ kien dejjem meqjus bħala l-għodda ppreferibbli sabiex

RAPPORT TAL-KAP EŻEKUTTIV

 ir-residenti jkollhom akkomodazzjoni diċenti u li toffri aktar serħan il-moħħ.   Dan ir-rwol qed 

jagħti wkoll opportunità lill-Awtorità sabiex tikseb viżibilità sħiħa tas-settur. Proprju għalhekk 

twaqqaf Osservatorju ta’ esperti għal dan il-għan biex il-politika tibqa’ tiġġedded skont l-evidenza.  

Ta’ sodisfazzjoni li fl-ewwel sena mil-leġiżlazzjoni  ġew irreġistrati 30,483 kuntratt.  Xhieda tas-

suċċess milħuq fi żmien qasir, speċjalment fid-dawl tal-fatt li din is-sena kienet waħda tranżitorja 

u kuntratti li skadew matul is-sena 2020 ma kellhomx għalfejn jiġu rreġistrati.

L-Awtorità tad-Djar asserixxiet ruħha fil-qasam tal-kirjiet residenzjali fid-dawl tal-intervent 

leġiżlattiv fil-kirjiet kontrollati. Matul din is-sena twettaq xogħol preparatorju u analiżi bir-reqqa 

tas-settur tal-kirjiet iffirmati qabel Ġunju 1995.  Permezz ta’ emendi legali imħabbra matul dawn 

l-aħħar xhur, is-sidien se jkollhom il-jedd li jitolbu lill-Bord tal-Kera sabiex il-kera tiżdied sa massimu 

ta’ 2% tal-valur liberu u frank fis-suq tal-proprjetà. L-Awtorità se tkun qiegħda għal darb’oħra 

tiffaċċja sfida ġdida f’settur tant delikat fejn se tkun qed toffri lill-inkwilini milquta għajnuna legali 

kif ukoll fil-ħlas tal-kera sa massimu ta’ €10,000 fis-sena.  F’każ li minkejja l-għajnuna finanzjarja 

l-inkwilini xorta waħda ma jkollhomx mezzi sabiex iħallsu l-kera, l-Awtorità se tkun qed toffrilhom 

akkomodazzjoni alternattiva; biex b’hekk tkun qed tagħti serħan il-moħħ lill-inkwilini – bosta 

drabi anzjani – li mhux se jispiċċaw barra minn darhom.  Sabiex tkun tista twettaq dan ir-rwol 

b’mod għaqli, l-Awtorità se tkun qed se tosserva l-proċess legali mwettaq f’kull każ f’din ir-riforma 

quddiem il-Bord tal-Kera.

Ir-restrizzjonijiet imposti sabiex tingħeleb il-pandemija ġabu magħhom sfidi ġodda għal ħidma tal-

Awtorità. Nieħu din l-opportunita’ sabiex nirringrazzja lill-ħaddiema kollegi kollha tal-flessibilità 

tagħhom sabiex il-proċeduri setgħu jiġu adattati f’qasir żmien u b’hekk l-operat seta’ jkompli bla 

xkiel.  Dawn ir-restrizzjonijiet servew ukoll bħala opportunità sabiex tingħata spinta għal -proċess 

ta’ diġitalizzazzjoni tal-proċessi tal-Awtorità. Matul is-sena t-talbiet għal informazzjoni permezz 

ta’ email irdoppja filwaqt li ż-żjajjar fl-uffiċċju naqsu bin-nofs.  L-applikazzjonijiet sottomessi 

permezz tal-online portal żdiedu minn 1% għal 19%.  Din għandha tkun prijorità ewlenija fl-operat 

tal-Awtorità. Matul is-snin li ġejjin l-Awtorità se tkompli taħdem sabiex dan il-proċess jitkompla, 

inkluż permezz ta’ investiment fis-sistema tal-operat tagħha. Is-sistema kompletament online tar-

reġistrazzjonijiet ta’ kuntratti residenzjali privati diġa wrietna l-vantaġġi u d-direzzjoni li għandna 

nieħdu. 

Matul din is-sena ġie mwettaq titjib sostanzjali fil-qasam tal-akkomodazzjoni soċjali.  Fil-bidu ta’ 

din il-leġiżlatura il-Gvern wera l-impenn tiegħu sabiex tiġi indirizzata l-problema tal-waiting list 

bil-bini ta’ mijiet ta’ appartamenti ġodda madwar r-reġjuni kollha ta’ Malta.  Il-bini ta’ residenzi 

ġodda hija biss waħda minn bosta miżuri li qed jittieħdu sabiex titnaqqas il-waiting list.  L-Awtorità 

qed tikri wkoll residenzi mingħand sidien privati għal perjodu ta’ għaxar snin sabiex dawn ukoll 

jiġu mikrija għal skop ta’ akkommodazzjoni soċjali.  F’każ ta’ djar battala l-Awtorità tagħti wkoll 

inċentiv finanzjarju sa massimu ta’ €25,000 sabiex is-sidien privati jwettqu x-xogħlijiet meħtieġa 

qabel jikru l-proprjetà lill-Awtorità. 

Sadanittant, l-Awtorità qed twettaq skrutinju kontinwu tal-ħtiġijiet tal-persuni fuq il-waiting list 

kif ukoll spezzjonijiet ta’ rutina u investigazzjonijiet sabiex jiġi żgurat li l-proprjetajiet mikrija qed 

jiġu okkupati mill-inkwilini.  Inkwilini li jixtiequ jmorru jgħixu f’dar tal-anzjani jingħataw inċentiv 

billi jħallsu 20% inqas mill-pensjoni tagħhom bħala kontribuzzjoni għall-ispejjeż.  Diversi skemi 

tal-Awtorità wkoll qed jgħinu sabiex l-applikanti jagħżlu li ma jibqgħux ifittxu akkomodazzjoni 

alternattiva jew inkella sabiex applikanti prospettivi ma jagħmlux talba.  Ta’ sodisfazzjoni ninnota 

li permezz ta’ dawn il-miżuri n-numru ta’ persuni li qed jistennew li jingħataw akkomodazzjoni 

alternattiva naqas minn 2,597 għal 2,380 sal-aħħar tal-2020; l-inqas matul dawn l-aħħar għaxar 

snin.  Dan in-numru huwa mistenni li jonqos iżjed matul is-snin li ġejjin hekk kif l-appartamenti li 

qed jinbnew jitlestew u jiġu allokati. It-tnaqqis fil-waiting list għal akkomodazzjoni soċjali hija wkoll 

parzjalment dovuta għall-investiment imwettaq matul dawn l-aħħar snin fil-qasam tal-housing 

affordabbli, hekk kif indikat ukoll permezz ta’ eżerċizzju ta’ profiling fuq l-applikanti prospettivi 

li wera li bosta applikanti huma lesti li jħallsu kera sa massimu ta’ 25% tal-qliegħ tagħhom jew li 

jixtru r-residenza tagħhom jekk jingħataw għajnuna finanzjarja.

Is-settur tal-qasam affordabbli din is-sena ġie msaħħaħ permezz ta’ skema oħra mmirata għal 

żgħażagħ li jridu jsiru sidien ta’ darhom u jintalbu jħallsu d-depożitu mitlub għax-xiri ta’ proprjetà.  

L-iskemi mnedija matul is-sentejn ta’ qabel qed iħallu l-frott tagħhom u l-ewwel benefiċċjarji tal-

iskema tal-Equity Sharing saru sidien ta’ darhom. L-Awtorità temmen bis-sħiħ li l-benefiċċjarji 

għandhom ikollhom l-għażla jekk jixtrux jew jikrux ir-residenza tagħhom. Fil-fatt dawk li jagħżlu li 

jikru wkoll jingħataw għajnuna finanzjarja sabiex il-kera ma tkunx ta’ piż ikbar minn 25% tal-qliegħ 

tagħhom u matul is-sena n-numru ta’ persuni li bbenefikaw minn dan il-benefiċċju żdied għal 

rekord ta’ 3,437.  B’hekk in-nefqa f’dan il-qasam żdiedet b’140% matul din is-sena.  

Ġie msaħħaħ ukoll l-impenn għal tiswija u adattar ta’ residenzi abitati fejn minbarra t-tiswijiet 

meħtieġa fir-residenzi mikrija minnha, l-Awtorità tagħti wkoll għajnuna finanzjarja għal tiswija 

u adattar ta’ residenzi privati.  Kien ukoll ta’ sodisfazzjon li ħdimna sabiex ġiet imnedija skema 

sabiex persuni/familji li għandhom membri tal-familja bl-Awtiżmu jkunu jistgħu jimmodifikaw 

kamra jew spazji fir-residenza tagħhom għal użu propizju kif indikat minn Occupational Therapist.  

L-Awtorità kompliet ukoll bil-ħidma ta’ titjib u tisbieħ tal-Oqsma tad-Djar, partikolarment permezz 

ta’ proġett permezz tal-ERDF għat-twaħħil ta’ 109 lift kif ukoll bit-tlestija tar-riġenerazzjoni 

tal-faċċati u l-partijiet komuni ta’ 84 blokk – rekord ieħor milħuq din is-sena.  Din il-ħidma hija 

kkumplimentata bi skema oħra b’kollaborazzjoni mar-residenti u l-Kunsilli Lokali fejn ir-residenti 

jingħataw sa’ massimu ta’ €6,000 sabiex iwettqu xogħol fil-partijiet komuni, u dan sabiex 

igawdu minn komun atrezzat aħjar  sakemm il-blokk jiġi eventwalment skedat fil-programm ta’ 

riġenerazzjoni tal-blokok kollha tal-akkomodazzjoni soċjali madwar il-pajjiż.

Matul din is-sena il-Gvern kompla jtenni l-impenn tiegħu lejn il-qasam tal-akkomodazzjoni 

permezz tal-ħatra ta’ Ministru speċifikament għal dan ir-rwol. Il-qasam tal-Housing qiegħed 

verament jingħata l-attenzjoni li tixraqlu. Il-firxa ta’ servizzi offruti mill-Awtorità qiegħda dejjem 

titwessa iżda l-għan aħħari tax-xogħol tagħha huwa dejjem l-istess – li tiżgura li kull resident 

jkollu l-jedd li jgħix f’abitazzjoni adegwata, affordabbli u sigura u  li tilħaq il-bżonnijiet tiegħu/

tagħħha.  Kien għalhekk li matul l-2020 ġiet imnedija n-‘National Housing System’ sabiex in-nisġa 

ta’ servizzi offruti tiġi mgħaqqda f’servizz wieħed komplut.  Għal dan il-għan ukoll dan ir-rapport 

annwali qiegħed jiġi ppreżentat bi stil differenti mis-soltu.  Ir-rapport normalment jelenka l-ħidma 

ta’ kull Dipartiment fi ħdan l-Awtorità iżda din is-sena huwa mqassam skond it-tip ta’ servizzi 

offruti.  B’hekk se tkun iżjed faċli li wieħed jifhem is-servizzi offruti skond il-ħtieġa tar-residenti 

u l-progress li sar matul is-snin.  Dan l-istil se jgħin ukoll ix-xogħol tal-imsieħba soċjali esterni li 

jgħarrxu s-servizzi offruti u jagħmlu s-suġġerimenti u l-kritika kostruttiva tagħhom fejn meħtieġ.

Nagħlaq billi għal darb’ oħra nirringrazzja lill-kollegi kollha fl-Awtorità, lill-Executive Heads, lill-

Bord tad-Diretturi u liċ-Chairman, is-Sur Robert Ducker. Intenni l-impenn tagħna biex inkomplu 

l-ħidma tagħna fis-setturi tal-akkomodazzjoni soċjali (inkluż li nagħtu prijoritajiet lill-binjiet 

eżistenti), il-qasam tal-akkomodazzjoni affordabbli b’mod sħiħ, ħidma biex aktar u aktar persuni 

jsiru sidien ta’ darhom (inkluż dawk bi dħul relattivament baxx) u impenn biex il-qasam tal-kirjiet 

kemm ta’ qabel u ta’ wara Ġunju 1995 jkun wieħed li joffri sigurta’ u ġustizzja mal-partiijiet kollha.

a. Introduzzjoni u Allokazzjonijiet 

Bla dubju is-sena 2020 ippreżentat sfidi bla preċedent lil bosta individwi, kumpaniji, entitajiet 

u l-komunità nazzjonali u internazzjonali. Il-pandemija tal-COVID-19 ħalliet ukoll effett fuq id-

domanda għall-akkomodazzjoni alternattiva. Il-bidliet fl-istil tal-ħajja li ħafna familji kellhom 

jagħmlu wasslu biex inbidel il-mod kif wieħed iħares lejn l-ispazju ġewwa d-dar.  It-tnidija tal-

kunċett tal-ismart working fisser li d-djar tal-futur jeħtieġ ikollhom tqassim u daqs adegwat 

sabiex il-membri differenti tal-familja jkunu jistgħu jaħdmu u jqattgħu ħin twil id-dar mingħajr ma 

jaħbtu f’xulxin. Djar li sa sena ilu kienu meqjusa li kellhom daqs aċċettabli issa saru żgħar wisq 

biex familja tkun tista’ tiffunzjona u taqdi r-rwoli kollha tagħha.  L-Awtorità tad-Djar se tibqa’ 

tiġġedded sabiex tilqa’ għal dawn l-isfidi u tiżgura li l-akkomodazzjoni alternattiva offruta twassal 

sabiex ir-residenti li jgħixu fiha jilħqu l-aspirazzjonijiet tagħhom.  L-Awtorità tad-Djar qed tagħti 

l-kontibut tagħha sabiex fi stadji bikrin ta’ ppjanar jiġu meqjusa dawn il-fatturi u b’hekk nilqgħu 

għal dawn l-isfidi u naġġornaw irwieħna mal-bżonnijiet tal-komunità.

IIl-pandemija tal-COVID-19 sfortunatament wasslet ukoll għal kriżi ekonomika madwar id-dinja.  

Bi pjaċir ngħidu li bis-saħħa tal-bosta miżuri li ġew meħuda mill-Gvern Malti, din il-kriżi ma kellhiex 

impatt fuq in-numru ta’ familji li kellhom ifittxu akkomodazzjoni soċjali.  Fil-fatt  l-Awtorità tad-

Djar għalqet is-sena 2020 b’ 2,380 applikazzjoni fuq il-waiting list, l-inqas f’dawn l-aħħar 9 snin.

Fi tmiem is-sena kien hemm ukoll 491 applikazzjoni minn inkwilini li jixtiequ jpartu l-fond mikri 

lilhom mill-Gvern. Matul is-sena 2020 l-Awtorità rċeviet 238 applikazzjoni għal akkomodazzjoni 

AKKOMODAZZJONI SOĊJALI

Sena Applikazzjonijiet fuq il-Waiting List għal Ak-
komodazzjoni Alternattiva

2012 2,439

2013 2,910

2014 2,475

2015 2,668

2016 3,020

2017 3,288

2018 3,172

2019 2,597

2020 2,380

alternattiva u 52 applikazzjoni 

mingħand inkwilini li jixtiequ 

jpartu l-fond fejn jgħixu.  419 

applikazzjoni ġew ikkanċellati 

għax ma kinux konformi mal-

kundizzjonijiet. Matul is-sena 

2020, l-Awtorità pprovdiet 

akkomodazzjoni alternattiva lil 169 familja, żieda ta’ 64 allokazzjoni meta mqabbel mas-sena 

preċedenti.  Din is-sena l-Awtorità ffirmat 224 kuntratt ġdid filwaqt li 310 kuntratt ieħor ġew 

imġedda.  Sabiex setgħu jiġu ffirmati dawn il-kuntratti ġew imwettqa 500 spezzjoni. 

b. Assessjar tal-applikazzjonijiet  

L-Awtorità tad-Djar tifhem li wara kull applikazzjoni hemm familja bi ħtiġijiet u diffikultajiet 

uniċi.  Għalhekk, matul dawn l-aħħar snin l-Awtorità tad-Djar wettqet mekkaniżmu sabiex kull 

applikazzjoni fuq il-waiting list tingħata l-attenzjoni li jixirqilha.  B’hekk jiġi aċċertat li dawk il-

familji li jeħtieġu attenzjoni immedjata jingħataw prijorità fl-allokazzjonijiet.  Dan il-mekkaniżmu 

jitħaddem permezz ta’ assessments li jsiru minn tim ta’ social workers u social welfare professionals. 

L-Awtorià tad-Djar hija konxja tal-importanza li kull każ jiġi segwit regolarment bl-iżjed mod 

professjonali u bl-ogħla kwalità ta’ servizz.  Għalhekk fis-sena 2020 it-tim multidixxiplinarju fi 

ħdan l-Akkomodazzjoni Soċjali ġie msaħħaħ permezz taż-żieda ta’ 3 Social Welfare Professionals 

ingaġġati b’kollaborazzjoni mal-Fondazzjoni għas-Servizzi tal-Ħarsien Soċjali.  B’hekk issa qed 

tingħata attenzjoni iktar dettaljata lill-firxa wiesgħa ta’ bżonnijiet li għalihom persuni jitolbu 

akkomodazzjoni soċjali.

Matul din is-sena saru 376 assessments. Minħabba l-impatt tal-pandemija, in-numru ta’ żjarat fid-

djar kienu limitati. Matul dawn l-assessments l-applikanti jingħataw informazzjoni siewja sabiex 

ikunu jistgħu jtejbu s-sitwazzjoni tagħhom, anki fil-perjodu ta’ stennija sakemm ikunu jistgħu jiġu 

offruti akkomodazzjoni alternattiva. Dan isir permezz ta’ ħidma mill-qrib m’entitajiet oħra bħal 

Appoġġ, LEAP, FSWS, Caritas, Richmond Foundation, Aġenzija Support, Mental Health Clinics 

kif ukoll Foodbanks. 

Matul dan il-proċess l-applikanti jkunu mħeġġa ukoll sabiex jagħmlu użu minn servizzi differenti 

offruti minn NGOs u entitajiet oħra tal-Gvern. Barra minn hekk, l-applikanti jiġu mogħtija 

informazzjoni rigward servizzi u skemi oħra offruti mill-Awtorità tad-Djar.

c. Kategoriji u Lista ta’ Prijorità

Matul din is-sena l-Awtorità laqgħet 36 applikazzjoni b’talba ta’ prijorità. It-talbiet għall-

akkomodazzjoni bi prijorità jammontaw għall-1,018 minn total ta’ 2,380 li jirrappreżentaw 43% 

mit-talbiet totali li huma kklassifikati kif ġej:

Talbiet ta' Prijorità fis-sena 2020

d. Tibdil ta’ Akkomodazzjoni

Matul l-2020, l-Awtorità rċeviet 52 talba għal tpartit tar-residenza mikrija, nuqqas ta’ 11-il 

applikazzjoni mis-sena preċedenti.  L-Awtorità tifhem il-bżonnijiet varji tal-inkwilini u twettaq 

eżerċizzju kontinwu sabiex jiġu mqabbla t-talbiet għal tpartit.   L-iżjed raġuni li twassal lill-inkwilini 

sabiex jitolbu tpartit hija n-nuqqas ta’ mobiltà, speċjalment minn persuni anzjani.  L-Awtorità tad-

Djar hija konxja li bosta drabi dawn l-anzjani jagħmlu t-talba għal tpartit kontra qalbhom għaliex 

jippreferu jibqgħu jgħixu fil-komunità fejn ilhom jgħixu għal bosta snin.  Għalhekk, l-Awtorità 

tad-Djar qed tindirizza dawn it-talbiet ukoll billi qed twaħħal lifts fil-blokok tal-appartamenti biex 

b’hekk mhux biss tiżdied il-kumdità għar-residenti iżda jitnaqqas il-bżonn li r-residenti jkollhom 

ifittxu tpartit.

e. Allokazzjonijiet Temporanji   

L-Awtorità tad-Djar tipprovdi akkomodazzjoni temporanja lil familji li jkollhom joħorġu minn 

darhom minħabba periklu imminenti jew sabiex titwettaq tiswija straordinarja li tirrikjedi li 

l-inkwilini joħorġu minn darhom għal raġunijiet ta’ saħħa u sigurtà.  Dawn it-talbiet qed jiżdiedu 

matul il-medda taż-żmien peress li l-istock ta’ djar qed jiqdiem u għalhekk jirrikjedi iżjed tiswijiet.   

Matul is-sena 2020 l-Awtorità offriet akkomodazzjoni temporanja lil 21 familja.

f.	 Reviżjoni	tal-Kirjiet
Il-kera ta’ bosta proprjetajiet mikrija għal skop soċjali tiġi riveduta kull sentejn skont il-qligħ tal-

inkwilini, u dan sabiex jiġi żgurat li l-kera ma tkunx ta’ piż żejjed fuq il-mezzi ta’ għixien tal-

inkwilini.  Matul is-sena 2020 saret reviżjoni ta’ 1,212 kirja.  719 inkwilin baqgħu jħallsu l-istess 

kera li kienu jħallsu matul is-sentejn ta’ qabel, 245 inkwilin bdew iħallsu inqas kera filwaqt li 248 

inkwilin bdew iħallsu kera ogħla peress li kellhom żieda fuq id-dħul tagħhom.

g.	 Ġbir	ta’	Ċwievet	mingħand	anzjani

Fl-2017 il-Gvern nieda inizjattiva fejn anzjani li jgħixu f’residenza mikrija mill-Gvern u jmorru jgħixu 

f’waħda mid-djar tal-anzjani tal-Gvern jew fir-residenza San Vinċenz bdew iħallsu 20% inqas mill-

pensjoni tagħhom bħala kontribut għall-ispejjeż tad-dar tal-anzjani jekk jirritornaw iċ-ċwievet 

tar-residenza mikrija lilhom. Il-proċess hu sempliċi u ta’ benefiċċju għal dawn l-anzjani.  Matul is-

sena 2020 ġew irritornati ċ-ċwievet ta’ 8 proprjetajiet biex b’hekk issa nġabru total ta’ 37 ċavetta 

minn meta tnidiet din il-miżura

h.	 Tiġdid	ta’	Kuntratti	ta’	Proprjetajiet	Mikrija	mis-Suq	Privat

Permezz ta’ skema li bdiet topera fl-2012 l-Awtorità kriet fejn bosta residenzi sabiex imbagħad 

ġew allokati għall-akkomodazzjoni soċjali.   Dawn il-kirjiet jiskadu wara għaxar snin; għalhekk 

l-ewwel kuntratti se jiskadu fl-2022.  L-Awtorità tad-Djar hija konxja li n-nuqqas ta’ ċertezza dwar 

il-futur tal-proprjetà li fiha jgħixu dawn l-inkwilini tista’ toħloq ansjetà kbira.  Għalhekk matul din 

is-sena ġew ikkuntattjati s-sidien ta’ 197 proprjetà li se jiskadu fl-2022 sabiex jiġi vverifikat jekk 

jixtiqux iġeddu l-kirja għal 10 snin oħra.  Is-sidien ta’ 113 proprjetà aċċettaw li jiffirmaw kuntratt 

ġdid filwaqt li diskussjonijiet ma’ sidien oħra għadhom għaddejjin 

i.	 Specialized	Housing

Għat-tieni sena konsekuttiva ġiet imwettqa l-inizjattiva bl-isem Sustainable Communities, Housing 

for tomorrow.  L-Awtorità tad-Djar allokat erba’ proprjetajiet għal dan il-għan.  B’kollaborazzjoni 

mal-Kamra tal-Periti, ġiet organizzata kompetizzjoni sabiex tistieden lill- Periti jissottomettu 

disinn sabiex dawn il-proprjetajiet, li kienu f’kundizzjoni imwergħa, jiġu irrestawrati b’disinn li 

jilħaq il-ħtieġa tal-għaqdiet volontarji. 

Żjarat minn membri ta’ entitajiet mhux governattivi fuq is-siti li ġew identifikata għal-iskop ta’ dan il 
proġett.

Dan il-proġett se jiswa €1,000,000 u se jwassal sabiex dawn il-proprjetajiet dilapidati jinbidlu: 

• F’Dar Qawsalla, proposta mill-MGRM; 

• Y Communal House proposta minn YMCA Malta; 

• Dar Mixtla proposta minn Fondazzjoni Sebħ; 

• Estensjoni ta’ Dar Tereża proposta mill-Fondazzjoni Richmond. 

B’hekk s’issa ġew allokati 5 proprjetajiet għal dan l-iskop.  Dawn b’żieda ma 28 residenza oħra li 

kienu ġew allokati għall-istess skop permezz ta’ inizjattivi simili fil-passat.

Dawn id-djar mhux biss se joffru servizz speċjalizzat iżda anke ambjent domestiku ddisinjat mill-

bidu nett sabiex jaqdi l-bżonnijiet tal-persuni li se jagħmlu użu mid-dar. 

Wara sessjoni ta’ informazzjoni għall-periti interessati li matulha l-għaqdiet volontarji spjegaw 

il-proġetti tagħhom, il-periti ġew mistiedna biex iżuru s-siti biex ikunu jistgħu jibnu stampa iktar 

ċara tal-proprjetajiet.  Huwa mistenni li l-proġetti proposti mill-periti jiġu sottomessi sal-15 ta’ 

Frar 2021 biex b’hekk dawn id-disinni jgħaddu mill-iskrutinju ta’ ġurija li tinkludi disa’ esperti fis-

settur. Għal kull proġett se jintgħażlu tliet disinji li se jingħataw premju monetarju.  Il-proġett 

jitwettaq fuq l-aħjar disinn mit-tlieta magħżula.

L-għan ta’ din il-kompetizzjoni tad-disinn hu li sservi ta’ best practice għal kif wieħed għandu 

jippjana l-ambjent li jkun se jgħix fih. Id-disinn ta’ dawn id-djar għandu rwol ċentrali fis-suċċess 

aħħari tar-residenti prospettivi. 

j. Follow Ups	wara	l-allokazzjonijiet	

L-Awtorità tad-Djar wettqet proċedura ġdida fis-sistema tal-allokazzjoniet t’akkomodazzjoni 

alternattiva. L-iskop ewlieni tal-follow ups huwa li jassigura li l-applikanti jibqgħu jiġu segwiti 

minn professjonisti jew entitatijiet relatati anke jekk ibiddlu l-lokalità fejn jgħixu. Bil-permess 

tal-applikanti, isir kuntatt mas-social workers jew m’entitajiet ikkonċernati sabiex jiġi żgurat li 

l-applikanti jibqgħu jingħataw gwida u sapport fil-komunità.

k.	 Investigazzjonijiet

Matul din is-sena ġew imwettqa 1,052 spezzjoni sabiex jiġi żgurat li residenzi allokati għall- 

akkomodazzjoni soċjali huma okkupati regolarment u skont il-kundizzjonijiet tal-kirja.  Dawn 

wasslu sabiex inkiseb lura l-pussess ta’ 94 proprjetà, fosthom 14 permezz ta’ żgumbrament 

awtorizzat b’sentenza tal-Qorti.

Preżentazzjoni ta’ Estensjoni Proġett: Dar Tereża

Sena Postijiet Miksuba 
Wara Investigazzjoni

Postijiet Miksuba Per-
mezz ta’ Ittri Ġudizzjarji 

jew Azzjoni Legali

Postijiet Miksuba Permezz 
ta’ Ordni ta’ Żgumbrament 

mill-Qorti

2016* 89 1* 1*

2017* 76 0* 3*

2018* 87 1* 0*

2019 70 4 5

2020 79 13 2

* Sal-2018 bosta drabi l-azzjoni legali kienet tittieħed mill-Awtorità tal-Artijiet.

Iffirmar ta’ Kuntratt bejn L-Awtorita tad-Djar u Fondazzjoni Sebħ



Rapport Annwali 202022

Ritratti li juru azzjoni ta’ żgumbrament

Ritratti li juru azzjoni ta’ infurzar

Iffirmar ta’ Kuntratt bejn  L-Awtorita tad-Djar u YMCA

a.	 Introduzzjoni	u	Sommarju	tan-Nefqa	
L-Awtorità tad-Djar qed tagħti dejjem iżjed attenzjoni lill-qasam tal-housing affordabbli; persuni 

b’introjtu adegwat li ma jwassalhomx jeħtieġu akkomodazzjoni soċjali iżda li xorta mhumiex 

f’pożizzjoni jiksbu saqaf fuq rashom mingħajr għajnuna finanzjarja.  Fil-fatt, fl-aħħar tas-sena 

2019 kien ġie mħabbar proġett pilota li se jitwettaq fil-Fgura fejn l-Awtorità se tkun qed tikri 

appartamenti lil din il-kategorija ta’ familji bi prezzjijiet raġunevoli.  Dan il-proġett qiegħed f’fażi 

bikrija ta’ tfassil.  Sadanittant, matul l-2020 l-Awtorità tad-Djar kompliet iżżid l-għajnuna offruta 

f’dan il-qasam billi nidiet skema ġdida u wessgħet il-kriterji ta’ eliġibilità ta’ skema oħra eżistenti. 

Fil-fatt, in-nefqa f’dan il-qasam żdiedet b’140% matul din is-sena.

AKKOMODAZZJONI AFFORDABBLI

Skema 2015 2016 2017 2018 2019 2020

Benefiċċju tal-Kera 

(RSS / PRS / HBS)
€ 1,062,656 € 1,101,910 € 1,543,432 € 2,411,359 € 3,761,815 € 5,925,136

Sussidju fuq Interessi 

(ISS)
€ 336,816 € 434,309 € 450,921 € 234,515 € 436,915 € 437,847

Skema ta’ Għotja 

għall-ewwel Residenza 

(GFR)

€ 1,272,984 € 1,387,642 € 1,474,973 € 1,313,949 € 1,118,531 € 997,350

Skema Social Loan 

(SOL)
NIL NIL € 338 € 40,014 € 160,753 € 178,438

Skema Equity Sharing 

(ESS)
NIL NIL NIL NIL NIL € 3,670,750

Skema 10% Depożitu 

fuq Konvenju għax-Xiri 

ta’ Proprjetà (DPS)

NIL NIL NIL NIL NIL € 1,944,110

Nefqa Totali € 2,674,471 € 2,925,877 € 3,471,681 € 4,001,855 € 5,480,033 € 13,155,651

Sussidju fuq Skema 

Sir Sid Darek (valur 

mhux imħallas mill-

benefiċjarji)

€ 8,937,327 € 4,495,003 € 3,043,248 € 3,768,833 € 3,756,154 € 4,326,062

Sussidju Totali € 11,611,798 € 7,420,880 € 6,514,929 € 7,770,688 € 9,236,187 € 17,481,713

b.	 Skema	 10%	Depożitu	 fuq	 Konvenju	 għax-Xiri	 ta’	 Proprjetà	 -	

DPS

Minn riċerka mwettqa mill-Ministeru għall-Akkomodazzjoni Soċjali ġie nnutat li diversi persuni 

– speċjalment żgħażagħ li studjaw għal snin twal – ma jixtrux ir-residenza tagħhom fil-mument 

opportun għaliex ikunu għadhom ma faddlux l-10% tal-prezz tal-proprjetà li ma jistax jiġi nkorporat 

fil-loan mogħti mill-banek għal raġunijiet ta’ sigurtà finanzjarja.  Barra minn hekk, fiż-żmien li jitilfu 

biex iġemmgħu l-10% ikomplu jikbru fl-età u għalhekk ikunu eleġibbli għal loan iżgħar (peress li 

r-repayment period jiċkien) li tista’ ma tkunx biżżejjed sabiex jixtru l-proprjetà li jixtiequ. Permezz 

tal-Iskema tad-Depożitu fuq Konvenju għax-Xiri ta’ Proprjetà li ġiet imnedija fit-8 ta’ Ġunju 

l-Awtorità qed tgħin lil persuni li għandhom bejn il-21 u 39 sena billi tagħti garanzija finanzjara 

fuq 10% tal-prezz tal-proprjetà.  B’hekk il-banek li għażlu li jipparteċipaw f’din l-inizjattiva (BOV 

u APS) ikunu f’pożizzjoni li jagħtu loan għal valur sħiħ tal-proprjetà sa massimu ta’ €175,000 li 

jinkludi l-loan addizzjonali li tingħata għal xogħlijiet meħtieġa sabiex il-proprjetà tinġieb fi stat 

abitabbli.  L-ammont garantit jitħallas lura fuq medda ta’ 25 sena u għalhekk ma jkunx ta’ piż kbir 

għal benefiċjarji.  L-Awtorità tħallas ukoll l-imgħax dovut fuq dan l-ammont matul il-25 sena.

Din l-iskema kienet suċċess minnufih; 204 applikazzjoni ġew sottomessi fl-ewwel sitt xhur.  Is-

suċċess huwa wkoll dovut għaż-żmien qasir li fih tiġi pproċessata l-iskema.  Applikazzjoni waħda 

biss mill-204 sottomessi kienet għadha qed tiġi pproċessata fl-aħħar tas-sena.  121 benefiċjarju 

diġà ffirmaw il-konvenju li fuqhom l-Awtorità tad-Djar tat garanziji li jammontaw għal €1,944,110.

Informazzjoni Dwar l-Applikanti

Dħul medju tal-applikanti €23,736

Medja tal-assi tal-applikanti €4,469

Età medja tal-applikanti 29 sena 

Prezz medju tal-proprjetà akkwistata €160,900

Stat Ċivili tal-Applikanti

Persuna Waħedha – (Single) 105

Ġenitur Wieħed 17

Miżżewġin 26

Għarajjes 56

TOTAL 204

c.	 Benefiċċju	tal-Kera	–	HBS	
Għajnuna oħra mogħtija fil-qasam tal-Housing Affordabbli fl-2020 kienet it-twessigħ tal-kriterji 

ta’ eliġibilità għall-Benefiċċju tal-Kera.  Il-qligħ annwali massimu ta’ persuni li jgħixu waħidhom 

ġie rivedut minn €14,700 għal €19,000 filwaqt li l-qligħ massimu ta’ koppji b’żewġt itfal jew iżjed 

ġie rivedut minn €28,600 għal €32,000.  120 familja setgħu japplikaw bis-saħħa ta’ dawn ir-

reviżjonijiet u 95 minnhom qed jibbenefikaw minn għajnuna fil-ħlas tal-kera.

B’dawn it-tibdiliet kompliet tissaħħaħ din l-iskema li ġiet imnedija fl-2019 sabiex tgħin lil 

persuni li jagħżlu li jikru r-residenza tagħhom iżda jeħtieġu għajnuna sabiex ikunu f’qagħda li 

l-akkomodazzjoni ma tkunx ta’ piż finanzjarju għalihom.  L-għajnuna mogħtija b’din l-iskema 

tista’ tlaħħaq sa massimu ta’ €5,000 fis-sena; €3,000 iżjed mill-iskema preċedenti.  B’hekk in-

nefqa f’għajnuna fil-ħlas tal-kera żdiedet minn €2,411,359 permezz tal-iskema preċedenti fl-2018 

għal €3,761,815 fl-2019 u €5,925,136 fl-2020, l-ewwel sena sħiħa ta’ din l-iskema.   In-numru ta’ 

applikanti u ta’ ftehim għal għotjiet iffirmati wkoll żdied għal rekord ta’ 1,711 u 1,380 rispettivament.

Ta’ min wieħed jinnota li parti minn din iż-żieda kienet dovuta għal effetti ekonomiċi negattivi 

relatati mal-pandemija COVID-19.  Fil-fatt, l-Awtorità tad-Djar ħadet miżuri apposta sabiex tiżgura 

li persuni li ntlaqtu mill-pandemija jingħataw l-għajnuna meħtieġa.  113 benefiċjarju ngħataw żieda 

medja fil-benefiċċju ta’ €1,903 fis-sena minħabba tnaqqis fid-dħul tagħhom filwaqt li 37 familja 

saru eleġibbli għal dan il-benefiċċju wara li s-sitwazzjoni finanzjarja tagħhom inbidlet.

2012 2013 2014 2015 2016 2017 2018 2019 2020
Applikanti Ġodda 560 561 595 525 561 1,286 634 1,551 1,711
Benefiċjarji matul is-sena 1,333 1,145 1,611 1,663 1,714 2,653 2,186 2,898 3,437
Ftehim ta' Ogħtja

Iffirmati 614 399 426 1,069 527 1,281 1,380

3,437

Benefiċjarji minn Skema ta' Sussidju tal-Kera

Applikanti Ġodda Benefiċjarji matul is-sena Ftehim ta' Ogħtja Iffirmati

NB In-numru ta’ benefiċjarji huwa t-total ta’ applikazzjonijiet attivi li fuqhom inħareġ benefiċċju 

matul is-sena. Benefiċjarji li jibdlu l-indirizz matul is-sena jingħaddu kemm fl-indirizz l-antik kif 

ukoll fl-indirizz il-ġdid.

d.	 Skema	Equity Sharing	-	ESS
Skema oħra immirata għal housing affordabbli hija dik tal-equity sharing fejn l-Awtorità tidħol 

bi sħab mal-benefiċjarji sabiex tgħinhom jixtru r-residenza tagħhom.  Din l-iskema hija mmirata 

għal persuni li għandhom iżjed minn 40 sena u għalhekk ma jkunux f’pożizzjoni li jiksbu loan 

sostanzjali minħabba n-numru limitat ta’ snin li fihom jistgħu jħallsu lura l-loan qabel ma joħorġu 

bil-pensjoni.  Din l-iskema titħaddem mal-APS Bank plc li jagħti self sa massimu ta’ €160,000 

sabiex tinxtara proprjetà fi stat finished u abitabbli, jew fi stat shell li tista’ titlesta għal stat 

abitabbli iżda dan biss fejn l-ispiża totali tax-xiri u l-finishing ma teċċedix €200,000.  L-Awtorità 

tad-Djar tixtri massimu ta’ 50% tal-valur tal-proprjetà.  Il-benefiċjarji jistgħu jixtru s-sehem tal-

Awtorità tad-Djar wara 20 sena mingħajr ma jħallsu imgħax.  F’każ li wara 20 sena l-benefiċjarji 

ma jkunux f’pożizzjoni finanzjarja li jixtru s-sehem l-ieħor, is-sehem jinxtara mit-tfal jew l-eredi 

tagħhom fil-mument opportun.

Minn mindu ġiet imnedija din l-iskema fl-2019 intlaqgħu 310 applikazzjoni, 100 minnhom matul 

l-2020.  Matul l-2020 ġew iffirmati l-ewwel 52 kuntratt ta’ bejgħ iffinanzjati permezz ta’ din 

l-iskema, bi nfiq ta’ €3,304,750.  Barra minn hekk ġew iffirmati wkoll 38 konvenju filwaqt li 65 

applikazzjoni oħra ġew approvati u l-applikanti qed ifittxu proprjetà.  

Tqassim tal-Iffinanzjar ta’ Proprjetà Mixtrija Permezz tal-Iskema Equity Sharing

Sehem medju mħallas mill-applikanti mit-tfaddil tagħhom €37,500

Sehem medju mixtri mill-Awtorità tad-Djar €63,600

Self medju mill-APS Bank €73,300

Valur medju tal-proprjetà €174,400

e.	 Skema	Social Loan	-	SOL
Skema oħra mnedija matul dawn l-aħħar snin sabiex tingħata assistenza fil-qasam tal-housing 

affordabbli hija l-iskema tas-Social Loan fejn l-Awtorità tad-Djar tħallas sa massimu ta’ €167 

fix-xahar bħala għotja għal parti mill-pagament ta’ self fuq ix-xiri ta’ proprjetà.  Permezz ta’ 

din l-iskema, li titħaddem b’kollaborazzjoni mal-Foundation for Social Welfare Services, Bank 

of Valletta plc u APS Bank plc, il-benefiċjarji jistgħu jixtru proprjetà li tiswa €140,000.  S’issa 

ibbenefikaw 107 familja permezz ta’ din l-iskema, inkluż 20 matul is-sena 2020.  40 familja oħra 

ffirmaw konvenju għax-xiri ta’ proprjetà.  In-nefqa għas-sena 2020 fuq dawn il-107 kuntratt kienet 

ta’ €178,438; medja ta’ €1,668 fuq kull familja.

f.	 Sir	Sid	Darek	-	SSD 

Skema oħra ta’ housing affordabbli hija l-iskema Sir Sid Darek li permezz tagħha l-inkwilini fi 

proprjetà tal-Gvern jingħataw l-opportunità jixtru r-residenza tagħhom bi prezz sussidjat.  Matul 

Stat Ċivili Benefiċjarji

Separati 6

Persuna Single 36

Għarajjes 4

Miżżewġin 15

Ġenitur Wieħed 46

l-2020 ġew ippreparati 204 pjanta u valutazzjoni sabiex l-inkwilini setgħu jiddeċiedu jekk ikomplux 

bil-proċess tal-applikazzjoni.  110 familja saru sidien ta’ darhom permezz ta’ din l-iskema.  Il-

proprjetà mibjugħa kienet tikkonsisti f’2 maisonettes, 16-il dar u 92 appartament.  94 familja 

gawdew minn 50% sussidju fuq il-prezz waqt li 16-il familja ħallsu prezz sħiħ mingħajr sussidju 

peress li kellhom assi ta’ aktar minn €150,000.  Is-sussidju mogħti għandu valur ta’ €4,326,062, 

medja ta’ €46,022 għal kull familja li bbenefikat. peress li kellhom assi ta’ aktar minn €150,000.  

Is-sussidju mogħti għandu valur ta’ €4,326,062, medja ta’ €46,022 għal kull familja li bbenefikat. 

Sena Pjanti u Valutazzjonijiet Konvenji Ffirmati Proprjetajiet mibjugħa

2014 84 127 68

2015 362 144 121

2016 122 93 104

2017 118 67 71

2018 134 114 104

2019 143 104 100

2020 204 121 110

Kmamar tas-Sodda Proprjetajiet

g.	 Skema	Għotja	għall-Irranġar	u/jew	Tkomplija	tal-Ewwel	
Residenza	-	GFR
Il-ħames skema ta’ għajnuna għal housing affordabbli hija l-għotja għall-irranġar jew tkomplija tal-

ewwel residenza. B’differenza għal skemi oħra din l-iskema ma tinkludix test tal-mezzi, għalhekk 

il-familji kollha li jixtru l-ewwel residenza tagħhom huma eleġibbli minn din l-iskema. L-għotja 

hi ntiża biex tikkompensa parti mill-ispiża tal-kostruzzjoni jew xogħol ta’ tlestija jew irranġar fl-

ewwel dar ta’ abitazzjoni. Matul l-2020 ġew sottomessi 419 applikazzjoni u ngħata l-pagament 

fuq 344 applikazzjoni b’nefqa ta’ €997,349.61 – medja ta’ €2,900 kull applikazzjoni.  Sabiex ġew 

ipproċessati dawn l-applikazzjonijiet ġew imwettqa 388 spezzjoni minn uffiċjali tekniċi.  

Il-proprjetà mixtrija kienet tikkonsisti f’212 appartament, 168 dar u 39 maisonette.  L-applikanti 

kellhom età medja ta’ bejn 32 u 33 sena.

Kategorija Applikanti

Għarajjes 140

Miżżewġin 152

Persuna Single 116

Ġenitur Wieħed 11

h.	 Skemi	ta’	Housing	Affordabbli	Mnedija	fil-Passat	
Bejn l-aħħar tas-snin sebgħin u l-bidu tas-snin disgħin ġew allokati 7,580 plot permezz tal-iskema 

tal-Home Ownership sabiex il-benefiċjarji setgħu jibnu r-residenza tagħhom. L-Awtorità tad-Djar 

tagħti l-opportunità lil dawn il-benefiċjarji sabiex jiżviluppaw il-plot tagħhom f’iktar residenzi. 

Benefiċjarji li jagħmlu qligħ minn dan l-iżvilupp jintalbu jħallsu miżata li tammonta għal 25% tal-valur 

ta’ l-art. Din il-miżata ma titħallasx jekk ir-residenzi addizzjonali jintużaw għall-akkomodazzjoni 

ta’ ulied il-benefiċjarji. B’hekk l-Awtorità qed tagħti inċentivi finanzjarji sabiex ulied il-benefiċjarji 

wkoll jakkwistaw ir-residenza tagħhom b’mod affordabbli.  Matul l-2020 l-Awtorità rċeviet 99 

talba għal żvilupp ta’ HOS plot.

Sena Valutazzjonijiet Ftehim għal Żvilupp

2014 28 13

2015 37 18

2016 45 21

2017 56 26

2018 126 49

2019 111 102

2020 99 60

Uħud mill-benefiċjarji ta’ skemi ta’ housing affordabbli mnedija fil-passat akkwistaw il-proprjetà 

tagħhom fuq konvenju peress li l-art fejn tinsab ir-residenza tagħhom kienet għadha ma ġietx 

akkwistata mill-Gvern.  Oħrajn kienu xtraw biss parti mir-residenza tagħhom permezz ta’ skemi 

ta’ Shared Ownership u Equity Sharing u għandhom il-fakultà li jixtru l-kumplament tas-sehem 

meta jkunu f’qagħda finanzjarja aħjar.  

Benefiċjarji oħra għadhom ma fdewx iċ-ċens u għalhekk kull sena l-Awtorità jkollha numru ta’ 

talbiet għal fidi ta’ ċnus.  Dawn jinkludu talbiet taħt skema P (HAP) għal fidi ta’ ċnus ta’ plots 

allokati mill-Gvern qabel ma ġiet iffurmata l-Awtorità tad-Djar.  

Uħud mill-benefiċjarji tal-iskemi tal-passat jagħżlu li jbigħu ir-residenza mogħtija lilhom.  F’dawn 

il-każijiet l-Awtorità tivverifika li l-kundizzjonijiet tal-bejgħ ikomplu jiġu osservati u, jekk ikun il-

każ, jingħata lura s-sussidju mogħti.

Sena Bejgħ ta’ Ishma 
ta’ Proprjetajiet 

Mibjugħa 
Permezz 

tas-Shared 

Ownership

Bejgħ ta’ 
Ishma ta’ 

Proprjetajiet 
Mibjugħa 

Permezz tal-
Equity Sharing 

2007-2009

Kuntratti 
Ffirmati 
wara li 
l-Gvern 

Akkwista 
l-Art

Ċnus
 Mifdija

Proprjetajiet 
Mibjugħa mill-

Benefiċjarji lil Terzi 
Persuni

2014 0 15 95 99 111

2015 0 15 77 99 102

2016 0 19 103 97 154

2017 0 6 88 77 117

2018 22 68 59 101 148

2019 11 31 17 92 148

2020 5 7 26 76 116

L-Awtorità għandha rwol importanti fir-rigward ta’ kirjiet li ġew iffirmati qabel l-1 ta’ Ġunju 1995 u 

għalhekk huma protetti fil-liġi.  Sal-aħħar ta’ din is-sena r-rwol tal-Awtorità kien limitat għal dak 

ta’ Amicus Curiae f’każijiet ta’ Ċnus li wara ġew ikkonvertiti f’kirjiet u li s-sidien tagħhom jitolbu 

lill-Bord tal-Kera sabiex jgħolli l-kera sa massimu ta’ 2% tal-valur tal-proprjetà, hekk kif stipulat 

f’Artiklu 12B ta’ Kap 158.  Matul din is-sena sar studju bir-reqqa tan-numru ta’ kirjiet protetti u 

l-profil tagħhom.   Dan bil-ħsieb li matul is-sena d-dieħla ssir riforma estensiva f’dan is-settur.  

L-Awtorità għandha wkoll rwol li tirrapreżenta lill-Gvern f’kawżi kostituzzjonali relatati ma’ kirjiet 

ta’ fondi li kienu jew għadhom milquta b’Ordni ta’ Rekwiżizzjoni bħala l-Entità suċċessura għad-

Dipartiment għall-Akkomodazzjoni Soċjali. 

KIRJIET PROTETTI

Kawżi għal talbiet ta’ żgumbrament jew żieda fil-kera permezz ta’ Artiklu 12B ta’ Kap 158

Sena Kawżi Miftuħa Sentenzi Mogħtija Kawżi Rtirati

2018 27 0 0

2019 87 5 11

2020 59 25 9

Kawżi li kienu għadhom qed 

jinstemgħu fil-31/12/2020
123

Kawżi dwar kumpens għal proprjetajiet li kienu jew għadhom milquta b’Ordni ta’
 Rekwiżizzjoni

Sena Kawżi Miftuħa Sentenzi Mogħtija Kawżi Rtirati

2015 4 4 1

2016 4 5 0

2017 3 7 0

2018 7 9 0

2019 18 9 0

2020 25 4 0

Kawżi li kienu għadhom qed 

jinstemgħu fil-31/12/2020
47

a. Introduzzjoni

L-Att dwar il-Kirjiet Privati Residenzjali (Kapitlu 604/2019 tal-Liġijiet ta’ Malta) jilħaq bilanċ 

bejn id-dritt ta’ min jikri għall-akkomodazzjoni aktar stabbli u d-dritt tas-sidien li jagħmlu qligħ 

ġust mill-investiment u l-proprjetà tagħhom. L-għanijiet rispettivi tagħhom jintlaħqu flimkien 

permezz tal-bilanċ u tar-reċiproċità: Aktar ma jkollhom stabbiltà l-familji li jikru, aktar ikollhom 

assigurazzjonijiet is-sidien. 

L-Awtorità tad-Djar ngħatat l-inkarigu li timplimenta diversi aspetti tal-liġi. Biex taqdi dan l-irwol 

l-Awtorità stabilixxiet Dipartiment ġdid fi ħdanha imsejjaħ Private Residential Leases Unit.  Dan 

id-Dipartiment huwa mqassam f’4 sezzjonijiet: Customer Relations & Registrations; Vetting; 

Promotion, Compliance and Enforcement u Adjudicating Panel Administration.  

Il-formalizzazzjoni tas-settur tal-kera privata permezz tar-reġistrazzjoni obbligatorja tal-kuntratt 

b’effett mill-1 ta’ Jannar 2020 tfisser aktar trasparenza fir-relazzjoni bejn il-partijiet u garanzija ta’ 

aċċess għas-servizzi u l-assistenza pprovduti mill-Awtorità tad-Djar.

b.	 Informazzjoni	lill-Klijenti
Din it-Taqsima għandha uffiċċju speċjalizzat sabiex jagħti informazzjoni u gwida fuq il-liġi tal-

kera kif ukoll assistenza fir-registrazzjoni tal-kirjiet li bħala prassi ssir online fuq il-pjattaforma 

www.rentregistration.gov.mt.  Din it-taqsima tilqa’ wkoll appuntamenti sabiex tassisti lill-klijenti 

f’każijiet fejn ir-reġistrazzjoni ssir fl-uffiċċju tal-Awtorità.  F’dawn il-każijiet tintbagħat kopja tal-

korrispondenza lill-partijiet kollha.  Matul is-sena 2020, 5,329 kuntratt ġew irreġistrati fl-uffiċċju 

tal-Awtorità tad-Djar.    

REĠISTRAZZJONI TA’ KIRJIET

Bejn is-16 ta’ Marzu u l-15 ta’ Ġunju 2020 ma ngħatax servizz lill-pubbliku mill-uffiċċju minħabba 

r-restrizzjonijiet relatati mal-pandemija COVID-19.  Matul ix-xahar ta’ Mejju s-servizz  ngħata biss 

permezz ta’ email minħabba diffikultajiet tekniċi fis-sistema tat-telefown.  Ta’ min jinnota ż-żieda 

fil-volum ta’ talbiet fix-xahar t’Ottubru, li hija dovuta għall-introduzzjoni ta’ miżura ġdida fil-

pjattaforma, fejn persuna seta’ jagħmel tiġdid jew terminazzjoni ta’ Kirja kif joħroġ mil-Liġi.

Il-maġġor parti tat-talbiet għall-informazzjoni kienu dwar :-  

• Il-proċedura li trid tiġi segwita biex jiġi reġistrat kuntratt;

• Nuqqasijiet fir-reġistrazzjoni tal-kuntratt;

• Terminazzjoni tal-kuntratt qabel it-Terminu; 

• Kundizzjonijiet u obbligi relatati mat-tipi ta’ kirijiet permessi (Long-Let, Short-Let u Shared 

Space)

Facebook Page

Il-paġna ta’ Facebook qed isservi bħala għodda addizzjonali sabiex persuna tkun tista’ 

tikkommunika mal-Awtorità u tingħata t-tagħrif meħtieġ. Fi tmiem is-sena 2020 din il-paġna 

kellha 4,471 follower.

Marketing Website

In-numru ta’ utenti li żaru l-Website jammonta għal 90,025 utenti filwaqt li 38,265 huma utenti 

(users) ripetittivi. Permezz tal-Website wieħed isib kull tip ta’ informazzjoni meħtieġa fuq il-Liġi, 

Formoli u għodda oħra ta’ assistenza.  

c.	 Verifika
Kull kuntratt li jiġi sottomess għar-reġistrazzjoni fuq il-pjattforma jiġi vverifikat sabiex jiġi aċċertat 

li huwa reġistrabbli skont il-Liġi tal-Kirjiet Residenzjali u huwa konformi mar-rekwiżiti li joħroġu 

mil-Liġi.

Ir-rekwiżiti essenzjali sabiex kuntratt ikun reġistrat huma:

(a) l-indirizz tal-fond li qed jinkera;

(b) l-użu miftiehem tal-fond mikri;

(ċ) iż-żmien li għalih il-fond ikun qed jinkera;

(d) jekk il-kirja tistax tiġġedded u kif;

(e) l-ammont ta’ kera u l-mod kif għandha titħallas;

(f) l-ammont iddepożitat mill-kerrej bħala garanzija għall-eżekuzzjoni tal-obbligi tiegħu (jekk 

applikabbli); u

(g) inventarju, fil-forma ta’ evidenza dokumentarja, li jindika l-kundizzjoni tal-fond kif ukoll l-istat 

ta’ kwalunkwe għamara u apparat domestiku fornuti minn sid il-kera.

Kuntratt mingħajr dawn ir-rekwiżiti jkun null u mingħajr effett.  Għalhekk jiġi vverifikat li kull 

kuntratt ikun konformi mar-rekwiżiti u f’każ ta’ nuqqasijiet tinforma lir-reġistranti u torbothom 

sabiex fi żmien qasir jibagħtu l-informazzjoni addizzjonali meħtieġa.  



Rapport Annwali 2020 39

Kuntratti validi u li jirrispettaw il-kriterji stabbiliti fil-liġi jiġu rreġistrati b’mod attiv fuq database 

diġitali msejsa fuq it-teknoloġija tal-blockchain. Din it-teknoloġija tagħti ċertezza ta’ trasparenza 

sabiex jingħata serħan il-moħħ li tinżamm traċċa ta’ kull bidla li titwettaq u b’hekk fl-ebda 

ċirkustanza ma jkun hemm bdil tal-ftehim anness mar-reġistrazzjoni mingħajr ma’ tiġi segwita 

l-proċedura stabbilita fil-liġi.  

Matul din is-sena l-Awtorità rċeviet 34,246 sottomissjoni. 31,074 kienu għal kirijiet fit-tul ta’ sena 

jew aktar, 2,536 għal kirjiet ta’ Spazju Kondiviż b’durata ta’ sitt xhur u 636 Kirjiet Qosra ta’ 6 xhur.

d.	 Sottomissjonijiet

Xahar Kirja Residenzjali 
Twila

Kirja Residenzjali ta' 
Spazju Kondiviż

Kirja Residenzjali
Qasira

Jannar 1,536 65 35

Frar 2,634 187 55

Marzu 2,394 165 59

April 1,601 88 48

Mejju 2,181 157 37

Ġunju 2,867 271 65

Lulju 2,945 275 45

Awwissu 2,589 229 46

Settembru 2,765 219 47

Ottubru 3,117 274 65

Novembru 2,904 295 71

Diċembru 3,541 311 63

Total : 31,074 2,536 636

e.	 Reġistrazzjonijiet
Il-partijiet kollha jiġu nnotifikati meta r-reġistrazzjoni tkun saret fl-uffiċċju tal-Awtorità mir-

rappreżentati tagħha. Matul din is-sena intbagħtu 4,313 notifika lil partijiet li rreġistraw il-kuntratt 

mal-Awtorità tad-Djar, 3,814 ittra relatata ma’ approvazzjoni tar-reġistrazzjoni, 326 ittra sabiex 

is-sidien jiġu mfakkra fuq it-terminazzjoni jew tiġdid tal-kera u 173 approvazzjoni ta’ tiġdid tal-

kuntratti.  Matul din is-sena ġew irreġistrati 30,483 kuntratt li minnhom 27,897 huma Kirja Twila, 

2216 Kirja ta’ Spazju Kondiviż u Kirja Qasira.

f.	 Tiġdid	ta’	Kuntratti

Mit-8 ta’ Settembru l-Awtorità tad-Djar irċeviet 231 talba mingħand is-sidien sabiex iġeddu 

l-kuntratti li kellhom terminu, filwaqt li 198 kuntratt ġew awtomatikament imġedda hekk kif kien 

miftiehem mill-partijiet u/jew ġew imġedda għal sena hekk kif joħroġ mil-liġi. 

g.	 Terminazzjoni	ta’	Reġistrazzjonijiet	qabel	it-Terminu	tal-Kirja

Matul l-2020 l-Awtorità rċeviet madwar 4,278 talba għat-terminazzjoni tar-reġistrazzjoni qabel 

it-terminu tal-kuntratt. Ħafna mit-talbiet kienu minħabba r-riperkussjonijiet li ġabet magħha 

l-pandemija fejn ammont sostanzjali ta’ kirjiet ġew mitmuma peress li l-inkwlini marru lura 

f’pajjiżhom, spiċċaw bla xogħol jew sabu kirjiet irħas. 

Il-proċess huwa wieħed trasparenti fejn iż-żewġ partijiet mifthema fil-kuntratt jibagħtu ittra 

ffirmata li jaqblu li jitterminaw il-kuntratt u meta dan ma jkunx possibili din it-taqsima tagħmel 

spezzjoni u investigazzjoni fuq il-proprjetà mikrija sabiex tikkonferma u tassigura li l-inkwlini jkunu 

ħarġu mill-proprjetà u b’hekk tiġi mitmuma r-reġistrazzjoni u l-partijiet jiġu infurmati b’email 

permezz tal-pjattforma li r-reġistrazzjoni ġiet itterminata. 

Matul l-2020 l-Awtorità rċeviet numru sostanzjali ta’ talbiet għal terminazzjoni qabel iż-żmien 

mingħajr ftehim bejn il-partijiet.  Ġie nnutat li bosta minn dawn il-każijiet kienu dovuti għal inkwilini 

barranin li rritornaw pajjiżhom minħabba l-pandemija.  L-Awtorità għandha process ta’ skrutinju 

sabiex taċċerta li ħadd ma jsoffri danni u dewmien b’kawża ta’ dawn it-talbiet.  Għalhekk jintbagħat 

avviż ta’ sebat (7) ijiem lill-inkwilin u fin-nuqqas ta’ tweġiba r-reġistrazzjoni tiġi tterminata.  Meta 

dan ma jkunx possibli uffiċjali mis-sezzjoni tal-ispettorat jżuru l-proprjetà sabiex jivverifikaw jekk 

għadux okkupat mill-partijiet imsemmija fil-kirja.  Ġew imwettqa 216 spezzjoni marbuta mat-

terminazzjoni ta’ reġistrazzjoni.

Xahar Spezzjonijiet

Lulju 21

Awwissu 33

Settembru 30

Ottubru 47

Novembru 47

Diċembru 38

31%

2%13%

54%

Raġuni għat-Terminazzjoni

Ftehim għat-terminazzjoni

Tibdil fin-numru ta' inkwilini

Covid-19

Ħarġu mill-post mingħajr avviż

h.	 Rapporti	Dwar	Abbuż

L-Awtorità hija responsabbli li tara li s-suq tal-kera huwa konformi mal-Liġi u li twassal l-edukazzjoni 

meħtieġa kemm lis-sidien kif ukoll lill-inkwlini u tispjega l-importanza u l-benefiċċji tar-

reġistrazzjoni.  L-Awtorità tilqa’ wkoll rapport dwar kirjiet mhux konformi mal-liġi.  Dawn ir-rapporti 

jistgħu jiġu sottomessi permezz ta’ formola apposta fis-sit elettroniku www.rentregistration.gov.

mt. Matul din is-sena l-Awtorità rċeviet 172 rapport, li minnhom 63 każ ġew magħluqa filwaqt li 

109 għadhom qed jiġu investigati. 

Xahar Rapporti Każijiet Magħluqa

Jannar 12 0

Frar 9 0

Marzu 8 0

April 5 0

Mejju 8 0

Ġunju 8 16

Lulju 12 7

Awwissu 18 9

Settembru 34 12

Ottubru 14 8

Novembru 32 8

Diċembru 10 3

Total 172 63

L-Awtorità għandha setgħa li toħroġ mil-liġi li meta sid ma jottemperax ruħu f’perjodu ta’ żmien 

tinħareġ Enforcement Notice u jekk il-ksur jibqa’ fis-seħħ jitressaq quddiem il-Qorti Kriminali 

sabiex jiġu nfurzati l-penali li joħorġu mil-liġi.  Matul l-2020 inħareġ enforcement fuq 4 każjiet.

L-Awtorità tista’ wkoll titlob li jinħareġ warrant sabiex ikollha id-dritt tad-dħul fi proprjetà sabiex 

tindaga jekk humiex suġġetti għal kirja reġistrabbli skont il-liġi.  Matul l-2020 saru 19-il talba 

għall-warrants.

 i.	 Panel	ta’	Arbitraġġ

Il-liġi dwar il-Kirjiet Privati Residenzjali waqqfet mekkaniżmu ġdid sabiex joffri rimedju aktar 

aċċessibbli kemm lis-sidien kif ukoll lill-inkwilini li jkollhom kirja reġistrata mal-Awtorità tad-Djar.  

Il-preżenza tal-Awtorità tad-Djar bħala medjatur huwa li ssolvi tilwim, tissorvelja u tinforza l-liġi 

u tħares il-qafas regolatorju.  B’hekk l-Awtorità tad-Djar qed toffri aktar sigurtà u tiggarantixxi 

aktar effiċjenza fis-settur.  

Il-Panel inħatar fit-8 ta’ Mejju 2020 u huwa kompost minn Chairman, 3 Membri u Reġistratur.   Ir-

responsabilitajiet u d-deċiżjonijiet Ġudizzjarji ta’ dan il-Panel joħorġu mill-Att 604/2019 tal-Ligijiet 

ta’ Malta, filwaqt li l-koordinazzjoni amministrattiva tiegħu jsir mit-Taqsima tal-Kirijiet Residenzjali 

Privati flimkien mar-Reġistratur tal-istess Panel.  

Il-partijiet kollha jistgħu jressqu talba fuq tilwim minuri pereżempju fuq depożiti, dawl u ilma, 

manutenzjoni u ħsarat sa massimu ta’ €5,000.  Dan il-panel joffri rimedju aċċessibbli u veloċi f’każ 

li sidien jonqsu milli jwettqu xogħlijiet ta’ manutenzjoni li jaqgħu taħt ir-responsabiltajiet tagħhom, 

jew iżommu d-depożitu jew parti minnu mingħajr raġuni ġustifikata; jew f’każ li l-inkwilini jħallu 

l-proprjetà fi stat deterjorat.  Tilwimiet jiġu sottomessi permezz tal-pjattaforma li biha jkun ġie 

reġistrat il-kuntratt. 

L-Awtorità tad-Djar wettqet ukoll Reġistru Pubbliku fuq il-pjattaforma fejn jiġu mtella’ 

d-deċiżjonijiet finali meħuda mill-Panel ta’ Arbitraġġ.  Ir-Reġistru Pubbliku huwa aċċessibli għal 

partijiet li għandhom kont (account) fuq is-sit u wkoll rwol ta’ utenti (user).

Talbiet li tressqu quddiem il-Panel ta’ Arbitraġġ mit-8 ta’ Marzu sal-31 ta’ Diċembru, 2020

Xahar Rapporti

Tilwim Irreġistrat 94

Każi Maqtugħa 51

Maqtugħa Favur is-Sid 41

Maqtugħa Favur l-Inkwilin 10

Każi Rtirati 9

Każi Pendenti 34

L-ikbar ammont ta’ talbiet kienu dwar żamma tad-depożitu mħallas mill-inkwilin, kontijiet tad-dawl u 

l-ilma u ħsarat.

j.	 Studju	u	Riċerka	
F’April tas-sena 2020, l-Awtorità tad-Djar għamlet studju fuq l-effetti li ħalliet il-Covid-19 permezz 

ta’ kampjun ta’ 365 sid u 415 inkwilin li għandhom kuntratt irreġistrat.

Minn dan l-istudju ħarġu diversi fatturi bħal tnaqqis fil-kera bi ftehim bejn il-partijiet, 

terminazzjonijiet tal-kirjiet minħabba diversi raġunijiet, l-importanza tal-Benefiċċju tal-kera li 

tagħti l-istess Awtorità li kienu ta’ għajnuna kbira meta wieħed jikkunsidra l-effetti li ġabet magħha 

l-pandemija fuq l-Ekonomija tal-pajjiż u għodda oħra.  Dan l-istudju wassal biex l-Awtorità ħadet 

deċiżjonijiet sabiex tgħin u tnaqqas ftit mill-piż fuq il-partijiet fosthom li Late Fees li jammontaw 

għal €120 ma daħħlux fis-seħħ.

k.	 Kollaborazzjoni	ma’	Entitajiet	Oħra
Wara li daħlet fis-seħħ il-liġi tal-kirjiet residenzjali privati fl-1 ta’ Jannar 2020, saret ħidma konġunta 

bejn l-Awtorità tad-Djar u l-Aġenzija Identity Malta sabiex jiġi issimplifikat il-proċess biex residenti 

barranin f’Malta li qegħdin jikru proprjetajiet f’pajjiżna jkollhom titlu validu ta’ residenza maħruġ fl-

iqsar perjodu possibbli.  Il-ħidma konġunta waslet sabiex dawn l-individwi barranin jesperjenzaw 

anqas burokrazija fl-ewwel xhur tagħhom f’Malta. B’hekk tittejjeb il-kompettitività ta’ Malta bħala 

destinazzjoni għall-investituri u ħaddiema minn pajjiżi oħrajn.  

Għan ewlieni tal-Awtorità tad-Djar huwa li twettaq il-mezzi meħtieġa sabiex persuni vulnerabbli 

jkunu jistgħu jgħixu f’residenza f’kundizzjoni xierqa.  Għal dan il-għan, l-Awtorità twettaq xogħol 

ta’ tiswija b’mod regolari fl-Oqsma tad-Djar filwaqt li tagħti għajnuna finanzjarja sabiex residenti 

fi djar privati jkunu jistgħu jwettqu t-tiswijiet u t-titjib meħtieġ.   Din l-għajnuna tingħata fuq 

bażi ta’ spezzjoni mwettqa minn uffiċjali tekniċi tal-Awtorità tad-Djar.  Għalkemm din is-sena 

offriet sfida akbar biex isiru l-ispezzjonijiet meħtieġa, it-tim tekniku inkarigat sab mezzi oħra biex 

titkompla l-ħidma kemm jista’ jkun bl-istess ritmu. Fejn ma setgħux isiru spezzjonijiet kien hemm 

komunikazzjoni mal-applikanti biex jintbagħtu ritratti sabiex isiru l-verifiki meħtieġa. In-numru ta’ 

spezzjonijiet u verifiki li permezz tagħhom setgħu jinħadmu l-għotjiet applikabbli u l-pagamenti 

tax-xogħlijiet kompluti huma xhieda ċara tal-għajnuna kontinwa li kompliet tagħti l-Awtorità tad-

Djar biex ittejjeb il-kwalità tad-djar fejn meħtieġ.   

a.	 Tiswija	u	Restawr	ta’	Djar	tal-Gvern	/	Awtorità	tad-Djar	Battala

Matul is-sena t-tim tekniku inkarigat milli jieħu ħsieb it-tiswijiet u rinnovar ta’ postijiet battala 

qabel jiġu riallokati, irċieva mal-110 każ sabiex jagħmel spezzjonijiet u jidentifika x-xogħlijiet 

meħtieġa sabiex il-post jinġieb fi stat abitabbli. Wara l-ispezzjoni wħud minn dawn il-postijiet 

jinstabu li għandhom bżonn interventi u tiswijiet strutturali, u f’dan il-każ issir stima biex jiġi 

ngaġġat kuntrattur ilesti dawn it-tiswijiet taħt is-sorveljanza tal-Perit inkarigat.   F’kull każ issir 

ukoll stima separata tax-xogħlijiet kollha ta’ natura ordinarja bħal madum, kamra tal-banju, 

aperturi, elettriku, plumbing, kisi u żebgħa li huma meħtieġa biex il-post jiġi riabilitat.   Meta 

inkwilini ġodda jiffirmaw kuntratt tal-kera, flimkien maċ-ċwievet jingħataw ukoll ir-rapport tax-

xogħlijiet flimkien mal-istima.  L-inkwilini mbagħad jingħataw l-opportunità li jlestu l-post għal 

TISWIJA U ADATTAR TA’ RESIDENZI



Rapport Annwali 202048

gosti tagħhom u jiġu rimburżati bl-ispejjeż approvati sa massimu ta’ €15,000.

Din is-sena tlestew ’il fuq minn mitt stima ammontanti għal €860,000 għat-titjib meħtieġ f’postijiet 

battala waqt li tlestew tiswijiet u interventi oħra fi 18-il post permezz ta’ kuntratturi mqabbdin 

mill-Awtorità bi spiża addizzjonali ta €176,800. Sadanittant kif l-inkwilini jlestu x-xogħlijiet 

approvati, terġa’ ssir it-tieni spezzjoni biex jiġu kkonfermati ix-xogħlijiet u jiġu rimburżati l-ispejjeż 

applikabbli. Matul is-sena ġew ċertifikati 75 pagament li ammontaw għal €571,519.

Tiswijiet u Interventi Strutturali 18 €176,800

Pagamenti Rimburżati lill-Inkwilini 75 €571,519

Total €748,319

Raħal Gdid

Balzan

Eżempji ta’ Tiswijiet eżegwiti minn kuntratturi tal-Awtorita’

Rabat

San Ġwann 

San Ġwann

San Gwann

Eżempji ta’ Tiswijiet eżegwiti mill-inkwilini fejn jiġu rimborżati l-ispejjeż

Ezempji ta’ Tiswijiet eżegwiti mill-inkwilini fejn jiġu rimborżati l-ispejjeż

b.	 Tiswija	u	Restawr	ta’	Djar	tal-Gvern	/	Awtorità	tad-Djar	Mikrija	

lill-Inkwilini

Aktar minn qatt qabel, din l-aħħar sena offriet sfidi akbar sabiex jintlaħaq l-għan li naċċertaw 

li l-binjiet residenzjali li jiffurmaw parti mill-oqsma tad-djar tal-Gvern, jinżammu fi stat xieraq 

ta’ tiswija, manutenzjoni u saħansitra apparenza. Għaldaqstant kompliet il-ħidma permezz ta’ 

programm impenjattiv ta’ tiswijiet, manutenzjoni u riġenerazzjoni fil-binjiet ta’ akkomodazzjoni 

soċjali imxerrda f’diversi lokalitajiet f’Malta u Għawdex, ħidma li bla dubju qed tirrifletti titjib fil-

kwalità ta’ ħajja ta’ bosta familji li jgħixu f’dawn il-binjiet kif ukoll titjib fl-aspett viżiv ambjentali.

L-Awtorità tad-Djar kompliet tilqa’ rapporti mill-inkwilini għal tiswijiet meħtieġa fid-dar, 

appartament jew partijiet komuni tal-blokka fejn jgħixu. In-numri ta’ rapporti reġistrati din is-sena 

laħħaq 2,123 jew medja ta’ 177 rapport fix-xahar jiġifieri kemmxejn anqas mis-sena preċedenti. 

Matul Settembru u Ottubru, irċevejna l-akbar numru ta’ talbiet fejn tipikament dan jirrifletti 

l-ewwel maltempati u ħsarat minħabba dħul ta’ ilma.

Eżempji ta’ Interventi mmedjati

Eżempji ta’ Tiswijiet Strutturali

Eżempji ta’ Tiswijiet fil-Partijiet komuni

Aperturi u Bibien tal-Aluminju

Restawr ta’ Bibien ta’ Barra

Poġġamani     

Drenaġġ

Electric locks

Madum

Kaxxi Tal-meters    

Bħas-snin ta’ qabel, madwar 36% tal-każijiet jinstabu invalidi jew duplikati għaldaqstant u tkompli 

tittieħed azzjoni fuq madwar 1,360 talba valida. L-ewwel nett jiġu skedati spezzjonijiet minn periti 

u uffiċjali tekniċi sabiex ikunu verifikati t-talbiet u n-natura ta’ xogħol li jrid isir. F’każijiet ta’ ħsara 

strutturali huwa ferm importanti li jiġu identifikati dawk il-każijiet li għandhom bżonn intervent 

immedjat biex jitneħħħa l-periklu eżistenti jew isir l-irfid meħtieġ sabiex nassiguraw li l-istruttura 

tibqa’ stabbli sakemm tiġi kkumpilata l-istima tax-xogħlijiet u jiġi ngaġġat kuntrattur. Din is-sena 

nstabu 75 każ fejn kien hemm bżonn intervent immedjat biex jitneħħa periklu bi spiża stmata ta’ 

€25,700.

Aperturi u madum fil-
komun
Drenagg u elettriku fil-
komun
Faċċati

Hsarat strutturali fil-komun

Hsarat strutturali fir-
rezidenza
Hsarat strutturali f' gallariji

Irfid u tneħħija ta periklu

Il-proċess ikompli bil-preparazzjoni ta’ stimi dettaljati ta’ xogħlijiet u dawn iservu biex jiġu 

ngaġġati kuntratturi permezz ta’ proċess ta’ procurement stabbilit, li jwassal għat-twettiq tax-

xogħlijiet. Matul din is-sena ġew ippreparati 1,139 stima għal tiswijiet diversi b’valur totali ta’ 

€2,25M b’rispons għal talbiet mill-inkwilini.

TALBIET REĠISTRATI 2,123

TALBIET PROĊESSATI U VERIFIKATI 1,360

SPEZZJONIJIET 1,155

STIMI MĦEJJIJA 1,139

KAŻIJIET KOMPLUTI 1,392*

* jinkludi interventi ta’ rfid u tneħħija ta’ periklu

Din il-ħidma ta’ spezzjonijiet u xogħlijiet kompliet bla waqfien minkejja diffikultajiet ġodda li 

nħolqu minħabba l-pandemija u miżuri li kellhom jittieħdu biex tiġi mħarsa s-saħħa tal-uffiċjali 

li joħorġu fuq spezzjonijiet, tal-inkwilini kif ukoll tal-kuntratturi li jkunu qed iwettqu x-xogħlijiet. 

Ir-riżultat jidher ċar meta naraw li n-numru ta’ każijiet ta’ tiswija jew interventi ta’ emerġenza 

li tlestew sal-aħħar tas-sena kien akbar minn dak tas-sena preċedenti. Fil-fatt ġew imwettqa 

xogħlijiet b’nefqa ta’ €2,690,000 b’rispons għal 1,394 talba għal tiswijiet minn inkwilini li jgħixu 

f’akkomodazzjoni soċjali.  Saru wkoll 73 spezzjoni relatati ma’ tiswijiet ta’ proprjetajiet privati li 

ġew mikrija lill-Awtorità tad-Djar.  

Biex tali kwantità ta’ xogħlijiet tkun possibbli waqt li jiġi rispettat kull regolament relatat ma 

procurement u permessi, din is-sena ġew sottomessi u approvati aktar minn 50 applikazzjoni għal 

permessi biex isiru xogħlijiet li jinkludu tibdil ta’ soqfa. Sadanittant saret ukoll reviżjoni ta’ aktar 

minn 400 rata ta’ xogħlijiet sabiex ġie mħejji u ppubblikat Framework Agreement ġdid għall-

iskop li jkollna numru ta’ kuntratturi biex ikomplu jitwettqu tiswijiet fis-sentejn li ġejjin. Apparti 

dan din is-sena ġie ppubblikat għall-ewwel darba Framework Agreement ieħor speċifikament 

għal xogħlijiet ta’ emergenza biex jitneħħa periklu minnufih u jiġu mirfuda soqfa dgħajfin. Il-

kuntratt ġie mogħti lil erba’ kuntratturi li lesti li jagħmlu dan ix-xogħol tant meħtieġ f’qasir żmien. 

Permezz ta’ dawn il-Framework Agreements, il-proċess ta’ ngaġġar ta’ kuntratturi jitħaffef 

sostanzjalment b’riżultat li nkunu aktar effiċjenti u nnaqqsu ż-żmien ta’ stennija tal-inkwilini biex 

jitwettqu t-tiswijiet.

Kif jixhdu t-tabelli, madwar 68% tal-ispiża fuq tiswijiet kienet għal xogħlijiet strutturali. Il-każijiet 

fejn jirriżulta li jkollhom jinbidlu partijiet sostanzjali ta’ soqfa jew soqfa li jinsabu taħt kamra tal-

banju qed jiżdiedu drastikament. Saħansitra din is-sena tlestew madwar 35 każ li kienu jirrikjedu 

tibdil sostanzjali ta’ soqfa fosthom 10 li ġarrbu ħsarat minħabba tixrib għax kienu taħt kmamar 

tal-banju. F’dawn il-każijiet l-inkwilini jiġu rrimborżati wkoll biex jinstallaw kamra tal-banju ġdida. 

Numru ta’ dawn il-każijiet jirrikjedu li l-familja tiġi rilokata temporanjament f’post alternattiv 

sakemm jitlestew it-tiswijiet strutturali.

Minħabba li l-każijiet relatati ma’ skular ta’ ilma bejn appartamenti fuq xulxin qed jiżdiedu u qegħdin 

jikkawżaw ħsarat u inkonvenjenzi kbar, din is-sena sar sforz biex tinħoloq proċedura li tassigura 

soluzzjonijet aħjar. Għaldaqstant ġew ingaġġati servizzi ta’ investigazzjoni permezz ta’ mezzi 

xjentifiċi fejn joħroġ rapport uffiċjali tal-provenjenza tal-iskular ta’ ilma jew drenaġġ. L-inkwilini 

involuti jiġu avżati bil-miktub sabiex jieħdu ħsieb jagħmlu t-tiswijiet fis-servizzi meħtieġa skont 

l-obbligi tagħhom u fin-nuqqas ta’ dan nipproċedu legalment ukoll. Din is-sistema ħalliet il-frott 

għaliex matul is-sena 2020 ġew konklużi mat-80 każ ta’ din ix-xorta.

Apparti minn tiswijiet ta’ natura strutturali fil-partijiet komuni, din is-sena saru diversi tiswijiet 

oħra fis-sistemi komuni ta’ drenaġġ u elettriku kif ukoll bdil ta’ aperturi, kaxxi tal-meters, madum, 

irħam u poġġamani. 

Il-maġġor parti tax-xogħol imwettaq kien fis-sistemi ta’ drenaġġ u ilma tax-xita fejn tlestew mat-

300 każ ta’ bdil ta’ katusi inkluż tneħħija ta’ asbestos bi spiża ta’ ’l fuq minn €390,000 kif ukoll 

mat-80 każ ta’ ftuħ ta’ sadd fis-sistemi ta’ drenaġġ. Permezz ta’ inizjattivi biex nattiraw kuntratturi 

ġodda fosthom ħruġ ta’ kwotazzjonijiet diversi għal xogħol ta’ aluminium u injam, din is-sena ġew 

magħluqa 152 talba għal dan it-tip ta’ xogħol fil-komun, jiġifieri 118 aperturi u bibien ta’ barra, 34 

kaxxi ġodda tal-meters, kif ukoll 90 każ ta’ tiswijiet jew tibdil tas-sistema tal-elettriku fil-komun, 

żidiet sostanzjali meta tikkompara mas-snin preċedenti.

.

Tiswijiet kompluti skont in-numru ta’ talbiet Tiswijiet kompluti skont in-nefqa

Minn analiżi tat-talbiet kollha ta’ tiswijiet li tlestew din is-sena jirriżulta li x-xogħol kien mifrux 

f’bosta djar, appartamenti u partijiet komuni li jinsabu f’46 lokalità differenti. Bla dubju, kif jidher 

fit-tabella segwenti, il-proprjetajiet fil-Belt irriżultaw li kellhom l-aktar numru ta’ ħsarat li ġew 

imsewwija bl-akbar spiża, segwiti mill-Kottonera, Santa Luċija u San Ġwann.

c.	 Proġetti	Kbar	ta’	Tiswija
Matul l-2020 tkompla l-proġett ta’ tiswijiet strutturali u x-xogħol relatat f’Binja Buqana ġewwa 

l-Imtarfa, li issa wasal fil-fażijiet finali ta’ tlestija. Din is-sena ġew ċertifikati xogħlijiet b’valur ta’ 

€871,000.  Fil-frattemp ġiet pubblikata wkoll tender għal proġett ta’ tibdil ta’ żewġ gallarijiet 

tal-injam li jinsabu fil-ħames u s-sitt sular ta binja residenzjali ikonika fil-Belt Valletta. Wara li 

l-istruttura li żżomm dawn il-gallarijiet ġiet imsewwija diversi drabi fil-passat, wasal iż-żmien li 

dawn il-gallarijiet jinbidlu kompletament. Dan il-proġett b’investiment ta’ €400,000 mistenni li 

jitlesta matul is-sena d-dieħla.

Apparti dawn tlesta wkoll proġett ieħor tant meħtieġ fejn sar waterproofing u rinnovar tal-bjut 

fil-Binja Fuq Verdala Bormla, b’investiment massiċċ ta’ €600,000.

37%

17%8%

8%

4%
4%

4%
4% 9%

Valletta
Bormla, Birgu, Isla
San Ġwann
Santa Luċija
Fgura

Xogħol fuq tibdil ta’ gallarijiet fil-Belt Valletta.

Xogħol fuq il-bjut ta’ Binja Verdala, Bormla

C - Bjut Verdala Bormla – Wara x-xoghol

B - Bjut Verdala Bormla – Waqt ix-xoghol

A - Bjut Verdala Bormla – Qabel ix-xoghol

A A 

B B 

C C

d.	 Amministrazzjoni	tal-Partijiet	Komuni
Permezz tal-Iskema “il-Binja Tiegħi, id-Dar Tiegħi” l-Awtorità tad-Djar tħeġġeġ lir-residenti sabiex 

jiffurmaw Assoċjazzjoni tar-Residenti u b’hekk tkun aktar faċli sabiex iwettqu xogħol sabiex 

jiġi evitat li ssir ħsara fil-binja.  Matul l-2020 ġew iffurmati 7 assoċjazzjonijiet ġodda permezz 

ta’ din l-inizjattiva filwaqt li 67 assoċjazzjoni oħra ġew imwaqqfa permezz tal-inizjattiva fejn ir-

residenti jistgħu jitolbu għotja ta’ €5,000 sabiex iwettqu xogħol ta’ titjib fil-partijiet komuni.  70 

amministratur ġew ri-eletti mir-residenti wara li skada t-terminu tagħhom.  

 

L-amministratur magħżul mir-residenti jingħata s-somma ta’ €160 fis-sena bħala kontribut għax-

xogħol imwettaq, liema somma tingħata wara li jiġi vverifikat li l-partijiet komuni qed jinżammu 

f’kundizzjoni xierqa.  Matul l-2020 ġew imwettqa 360 spezzjoni għal dan il-għan sabiex b’hekk 

ingħata l-pagament lill-amministraturi ta’ 146 binja.

L-Awtorità tad-Djar twettaq spezzjonijiet sabiex tivverifika li l-komun qed jinżamm kif stipulat fil-

kundizzjonijiet tal-kirja.  Matul l-2020 ġew imwettqa 345 spezzjoni u ttieħdet azzjoni legali dwar 

3 każijiet. 

e.	 Amministrazzjoni,	Manutenzjoni	u	Tiswija	ta’	Lifts
L-Awtorità tad-Djar tamministra 78 lift f’Oqsma tad-Djar, żieda ta’ 20 fuq is-sena ta’ qabel.   Matul 

is-snin li ġejjin l-Awtorità se tkun qed tamministra iżjed lifts li qed jiġu installati permezz tal-

proġett ERDF.08.043.    Matul l-2020 ġew ipproċessati 140 pagament relatati ma’ tiswijiet u 

manutenzjoni ta’ dawn il-lifts.  Lifts oħra mwaħħla mill-Awtorità huma amministrati mir-residenti 

nfushom.  F’dawn il-każijiet l-Awtorità tiżgura li r-residenti jappuntaw amministratur sabiex jieħu 

ħsieb il-lift u tagħti spjegazzjoni ta’ kif jiffunzjona l-lift u ta’ x’għandu jsir f’każ ta’ emerġenza. 

F’każ ta’ lifts li ilhom imwaħħla għal numru ta’ snin l-Awtorità toffri wkoll assistenza teknika u 

għotjiet għal tiswijiet staordinarji jew titjib fil-lift sa massimu ta’ €10,000.  Matul l-2020 ingħatat 

għajnuna f’żewġ każijiet b’investiment ta’ €2,124 u €5,328 rispettivament.

Pagament għal tiswija relatata ma dawn il-
liftijiet

Lifts amminstrati mill-Awtorita’ tad-Djar  

f.	 Skema	ta’	Rranġar	u	Titjib	-	ADP

Permezz tal-Iskema tal-Irranġar u Titjib, l-Awtorità tad-Djar toffri għotja sa massimu ta’ €14,000 

sabiex isiru tiswijiet f’residenzi, inkluż residenzi privati.  Din is-sena ġew mitfugħa 221 applikazzjoni 

taħt din l-iskema, ġew approvati 144 applikazzjoni għal xogħol li jiswa €583,119.  Sabiex ġew 

ipproċessati dawn l-applikazzjonijiet ġew imwettqa 526 spezzjoni minn uffiċjali tekniċi tal-

Awtorità tad-Djar.  

Fost il-144 applikant kien hemm :-

- 56 sidien ta’ darhom

- 67 inkwilin f’proprjetà tal-Gvern 

- 21 inkwilin f’proprjetà privata 

Ritratti ta’ partijiet komuni li ġew ivverifikati sabiex jiġi aċċertat li l-amministratur 
qed iwettaq dmiru qabel ma nħareġ il-pagament

Kmamar tal-Banju

Kisi u tibjid

Dawn il-familji kellhom dħul medju ta’ €9,729 fis-sena u bosta minnhom kienu anzjani, xhieda li 

l-Awtorità tad-Djar qiegħda tgħin l-aktar familji vulnerabbli bi dħul baxx sabiex itejbu l-qagħda 

tad-dar fejn jgħixu.

Sena Ftehim għal Ogħtji  Ffirmati

2014 275

2015 185

2016 227

2017 207

2018 285

2019 203

2020 149

NB Il-ftehim ta’ għotji approvati lejn l-aħħar tas-sena jiġi ffirmat is-sena ta’ wara.

g.	 Skema	għal	Strutturi	Perikolużi	f’Residenzi	Mikrija	mill-Privat	-	
SSP
L-Awtorità tad-Djar toffri għotja sa massimu ta’ €10,000 biex tgħin inkwilini jew ċenswalisti 

jeliminaw strutturi perikolużi fir-residenza tagħhom mikrija jew mogħtija lilhom b’ċens mill-privat 

qabel l-1 ta’ Ġunju 1995.   Fl-2020 ġew sottomessi 8 applikazzjonijiet taħt din l-iskema.  Ġew 

approvati xogħlijiet b’valur ta’ €22,300 fuq 5 applikazzjonijiet. 

h.	 Skema	għall-Persuni	b’Diżabilità	–	DIS	
L-għan ta’ din l-iskema huwa li tingħata għotja sabiex persuni b’diżabilità jrendu r-residenza 

tagħhom adegwata għall-bżonnijiet tagħhom jew biex jikkonvertu parti mill-fond eżistenti f’fond 

separat li jippermetti lill-persuni b’diżabilità jgħixu b’mod indipendenti jew semi indipendenti 

qrib il-familjari tagħhom.  Din l-iskema tattira prinċiparjament anzjani li jitolbu għajnuna sabiex 

jinstallaw stairlift/lift biex ir-residenza tagħhom issir aktar aċċessibbli.  Bis-saħħa ta’ din l-iskema 

bosta anzjani qed jibqgħu jgħixu fid-dar tagħhom u fil-komunità fejn għexu għal bosta snin.  

L-għajnuna tingħata skont il-ħtiġijiet tal-persuna. Għalhekk, Occupational Therapist imqabbad 

mill-Awtorità jispezzjona r-residenza u jevalwa l-bżonnijiet tal-persuna.  Panel fi ħdan l-Awtorità 

jeżamina t-talbiet għall-għajnuna kif ukoll ir-rapporti mħejjija mill-Occupational Therapist.  

Matul din is-sena l-Awtorità tad-Djar irċeviet 217 applikazzjoni taħt din l-iskema.   Ġew diskussi 

261 każ mill-Occupational Therapists fejn ġew approvati 248 każ; 5 każijiet ma ġewx approvati 

filwaqt li 8 każijiet oħra għadhom pendenti peress li hemm il-ħtieġa ta’ aktar ċertifikati mill-

applikanti.   

Qabel ma tingħata l-għajnuna l-Awtorità tad-Djar tagħti wkoll parir ta’ natura teknika dwar x’tip ta’ 

xogħlijiet jistgħu jsiru għall-aħjar benefiċċju tal-persuna b’diżabilità.  Matul l-2020 ġew imwettqa 

526 spezzjoni minn uffiċjali tekniċi tal-Awtorità tad-Djar biex b’hekk ġie approvat xogħol fuq 139 

applikazzjoni b’valur ta’ €749,805.

Saru 159 pagamenti li jammontaw għal €690,616 fuq xogħol li kien jikkonsisti fl-installar ta’ 

stairlifts, installar ta’ lifts u bdil ta’ kmamar tal-banju f’doċċa biex irrendu l-kmamar tal-banju 

aċċessibbli għall-bżonnijiet tal-benefiċjarji.

i.	 Skema	SensAbility	
Din is-sena l-Awtorità saħħet l-offerta f’dan il-qasam permezz ta’ skema ġdida sabiex tgħin familji 

b’membri li għandhom sfidi tal-ipproċessar sensorjali kif ukoll awtiżmu.  

L-għan ta’ din l-iskema huwa li tingħata għajnuna finanzjarja sa massimu ta’ €6,000 biex tkopri 

parti min-nefqa għax-xiri ta’ tagħmir sensorjali jew sabiex jitwettqu bidliet sabiex jiġu ffurmati 

kmamar sensorjali.  It-tagħmir sensorjali jgħin lil dawn il-persuni biex jirrilassaw, jiffokaw u 

jikkalmaw għal xenarju jew avveniment partikolari u b’hekk jifhmu l-affarijiet b’anqas biża u 

skumdità.  Kamra sensorjali hija kamra ddisinjata apposta li tgħaqqad firxa ta’ stimoli biex tgħin 

DIS - Età tal-Applikanti

Sena Ftehim għal Għotji Ffirmati

lill-individwi jiżviluppaw u jħaddmu s-sensi tagħhom. Dawn jistgħu jinkludu dawl, kuluri, ħsejjes 

u aromi, kollha f’ambjent sigur li jippermetti lill-persuna li tużaha biex tesplora u tinteraġixxi 

mingħajr riskju. 

Occupational Therapist imqabbad mill-Awtorità tad-Djar jispezzjona d-dar biex janalizza 

l-bżonnijiet tal-klijent.   Sal-aħħar tas-sena 2020 ġew sottomessi 14-il applikazzjoni li bħalissa 

qegħdin jiġu analizzati minn Occupational Therapist esperta fis-suġġett li ġiet ingaġġata 

speċifikament għal din l-inizjattiva. 

L-investiment f’dan il-qasam ġie msaħħaħ ukoll permezz ta’ għajnuna sabiex Villa Bianca 

f’Birkirkara tiġi kkonvertita fi skola tal-mużika għal tfal li għandhom l-awtiżmu.

Stairlifts 

Shower rooms aċċessibbli

L-Awtorità twettaq ukoll bosta inizjattivi sabiex ittejjeb il-kwalità tal-ħajja tal-inkwilini li jgħixu 

f’Oqsma tad-Djar mikrija għal akkomodazzjoni soċjali.    

a.	 Proġett	ERDF.08.043

Fl-2016 l-Awtorità tad-Djar identifikat fondi mill-European Regional Development Fund (ERDF) 

li jistgħu jiġu utilizzati sabiex isir investiment fl-infrastruttura ta’ Oqsma tad-Djar sabiex isiru 

aċċessibli minn individwi li għandhom problemi ta’ mobilità.  L-investiment jikkonsisti fir-

riġenerazzjoni tal-Oqsma tal-Akkomodazzjoni Soċjali permezz ta’ installazzjoni ta’ lifts; tisbieħ 

tal-partijiet komuni u proġetti ta’ landscaping. Il-lifts installati huma wheelchair accessible u 

jikkonformaw mal-Accessibility for All Guidelines peress li għandhom kabina mhux inqas minn 

metru wiesgħa, b’1.25m fonda, u bibien ta’ 0.80m.

Il-Preliminary Agreement għall-proġett ta’ installar ta’ lifts fi blokok tal-Gvern ġie ffirmat fit-23 ta’ 

Ottubru 2017; b’hekk il-proġett ERDF.08.043 - ‘Riġenerazzjoni tal-Oqsma Soċjali’ temm it-tielet 

sena uffiċjali tiegħu. Proġett b’investiment ta’ €15,230,912 (VAT inkluż) li minnhom €9,866,920 

(VAT inkluż) huma ko-finanzjati mill-Fond Ewropew għall-Iżvilupp Reġjonali (ERDF).  Permezz ta’ 

dan il-proġett se jiġu mwaħħla mhux inqas minn 109 lift. Fis-sena 2020, saru laqgħat u taħdidiet fir-

rigward tal-output indicators fil-kuntest tal-klawżoli tad-durability ta’ min jibbenefika minn fondi 

ko-finanzjati mill-Fond Ewropew għall-Iżvilupp Reġjonali (ERDF). Dawn wasslu għall-aġġornar 

tal-agreement tal-fondi u qbil li units li jkunu bbenefikaw minn fondi Ewropej ħa jinżammu bħala 

proprjetà tal-Awtorità tad-Djar u/ jew tal-Gvern ta’ Malta għal-perjodu indikat skont it-termini 

tad-durability clause. 

TISBIEĦ U TITJIB TA’ RESIDENZI

Permessi tal-Ippjanar

Matul is-sena 2020 l-Awtorità kompliet issegwi applikazzjonijiet għall-permessi tal-bini li ġew 

sottomessi fis-snin preċedenti. Sa tmiem is-sena kienu approvati 101 permess tal-bini għal installar 

ta’ lifts filwaqt li 6 applikazzjonijiet oħra qegħdin jiġu pproċessati mill-Awtorità tal-Ippjanar.  

L-applikazzjoni għal 3 permessi oħra se jiġu sottomessi fl-2021 biex b’hekk ikun inkiseb permess 

għal blokok kollha fejn se jsir il-lift. 

Din is-sena saru wkoll 4 Minor Amendment Applications għal tibdil fid-disinn u l-pożizzjoni tal-

lift shaft f’permessi approvati. Dan it-tibdil kien meħtieġ sabiex jiġu indirizzati ċirkostanzi mhux 

previsti bħal pedamenti mfassla b’mod differenti minn kif maħsub u servizzi eżistenti fuq siti 

partikolari.  Saru wkoll 14-il talba għaċ-Ċertifikat tal-Konformità sabiex ikun jista’ jiġi installat 

l-arloġġ tad-dawl tat-three phase li huwa meħtieġ sabiex jiffunzjona l-lift.

92%

8%

Progress fuq Pemessi tal-lifts
Permessi appovati sal-ahhar tal-2020 Permessi Pjanati fl-2021

Tenders

L-Awtorità toħroġ tenders separati għal xogħol ta’ preparazzjoni tal-bokka tal-lift u finishes u 

għat-twaħħil tat-tagħmir tal-lifts.  B’hekk l-Awtorità tad-Djar twettaq mhux biss superviżjoni 

tax-xogħol imwettaq mill-kuntratturi iżda wkoll project management u koordinazzjoni bejn il-

kuntratturi.  Flimkien mat-tender għax-xoghol ta’ bini u finishes tax-shaft u tisbieħ tal-partijiet 

komuni jiġu mħejjija wkoll pjanti li juru kif il-kuntrattur għandu jagħmel ix-xogħol.  

Matul l-2020 ġew imħejjija żewġ tenders, 34 BoQ kif ukoll 98 set ta’ pjanti (madwar 1,700 pjanta) 

b’disinji u dettalji tal-istrutturi tal-lift.  Ġew imħejjija wkoll it-tenders għal-progetti ta’ Landscaping 

fi tlett lokalitaijiet: il-Marsa, il-Mosta u Santa Luċija.

Flimkien mas-sejħiet għal xogħol ta’ bini, ġew imħejjija u evalwati tenders u offerti għas-servizzi 

ta’ H&S Officer u Periti li se jkunu qegħdin jassistu lil Project Leader inkarigati mill-proġett

40 Blocks

31 Blocks

14 Blocks

25 Blocks

39 Blocks

Progress fuq Tenders tal-Progett tal-ERDF

Numru ta' Blokki fit-tenders approvati sa tmiem l-2019

Numru ta' Blokki fit-tenders approvati fl-2020

Numru ta' Blokki mahruga fl-2020

Numru ta' Blokki li ha jkunu nkluzzi f'Tenders fl -2021

2020

2019

2021

Installar ta’ Lifts u Tisbieħ tal-Partijiet Komuni

Matul l-2020 14-il lift tlestew u ngħataw lir-residenti filwaqt li 7 lifts oħra tlestew u se jingħataw lir-

residenti fis-sena 2021 wara li jiġu ċċertifikati skont il-liġi.  Bdiet ukoll il-ħidma fuq 18-il proġett ġdid 

biex b’hekk sal-aħħar tas-sena ġie mwettaq xogħol fuq 55 lift li minnhom 21 tlestew u ngħataw 

lir-residenti.   Sabiex jiġu segwiti dawn il-proġetti ġew imwettqa 1,096 spezzjoni sabiex jiġi żgurat 

li jiġu osservati l-istandards mistennija minn progetti iffinanzjati minn fondi Ewropej.  In-numru 

daqshekk kbir ta’ spezzjonijiet huwa dovut ukoll għal fatt li t-toleranza għal varjazzjoni mit-tfassil 

hija minima; bosta drabi diskrepanza ta’ ftit ċentimetri tista’ xxekkel l-installazzjoni tal-lift.  .  

2017 2018 2019 2020
Drawings prepared (per set) 80 139 83 98
Site Inspections/ Progress Reports 0 693 1137 1096

Preparazzjoni ta' Pjanti u Spezzjonijiet u Rapporti ta' Progress -
Progett ERDF.08.043

Proġetti ta’ Landscaping

L-Awtorità kompliet ukoll il-ħidma fuq proġetti ta’ tisbieħ fi tlett żoni pubbliċi biswit l-oqsma tad-

djar li fihom se jkun qiegħed jiġi installat lift. Proġetti li se jinkludu pavimentar ġdid, tħawwil ta’ 

siġar, installazzjoni ta’ bankijiet, ta’ lamp posts u aċċessorji relatati.   Dan ix-xogħol jikkumplimenta 

x-xogħol ta’ tisbiħ ġewwa l-blokok u jiżgura li l-mogħdijiet li jagħtu aċċess għal blokok ikunu 

aċċessibbli minn persuni f’wheelchair.

Fl-2020 tlestiet il-fazi amministrattiva fuq il-proġetti, fejn il-Periti b’kollaborazzjoni ma’ esperti 

tekniċi fil-Building Services u s-Sezzjoni tal-Procurement amalgamaw ir-rekwiżiti tat-tlett proġetti 

u ppreparaw numru ta’ pjanti sabiex b’hekk fil-bidu tas-sena 2021 se jiġi ppublikat tender għat-

tlett proġetti.

Pagamenti

Matul l-2020 l-Awtorità proċessat 41 rikjesta għal pagament b’total ta’ €1,023,212.53 Inc. VAT.

2016 2017 2018 2019 2020
Payments certified value € - 91,942.33 2,123,257.99 832,482.67 1,023,212.53

 -

 500,000.00

 1,000,000.00

 1,500,000.00

 2,000,000.00

 2,500,000.00

PPaayymmeennttss  cceerrttiiffiieedd  vvaalluuee  €€

b.	 Twaħħil	ta’	Lifts	-	LFT

Minbarra l-lifts li qed jiġu mwaħħla permezz tal-fondi tal-ERDF, l-Awtorità tad-Djar tilqa’ 

wkoll talbiet għal twaħħil ta’ lifts f’Oqsma tad-Djar permezz tal-iskema LFT.  Kriterju ewlieni 

ta’ din l-iskema huwa li wieħed mir-residenti jkun isofri minn nuqqas ta’ mobilità.  Fil-fatt dawn 

l-applikazzjonijiet jiġu pproċessati skont il-mertu tal-każ.  Għalhekk l-ewwel pass fil-proċess huwa 

li Occupational Therapist imqabbad mill-Awtorità tad-Djar jevalwa t-talbiet sottomessi. 

Wara l-iskrutinju tal-Occupational Therapist jitwettaq skrutinju tekniku sabiex jiġi vverifikat jekk 

il-konfigurazzjoni tal-binja jippermettix li jitwaħħal lift.  L-analiżi teknika tikkonsisti f’proċess li 

jinkludi li jitkejjel il-komun b’mod dettaljat, segwit minn pjanar ta’ diversi proposti li xi drabi jinkludu 

‘Sample’ minn mudelli differenti ta’ lifts fis-suq ghal-lifts b’ kabina ta’ sitt passigiera li 
jigu ikkunsidrati għal progett ERDF.08.043

Dettall mil-‘Canopies’ id-

disinjati għal-proġett ta’ 

tisbieħ tal-Qasam tad-

Djar fil-Mosta

Ritratti – 64, Triq ix-Xitwa, Qormi

wkoll liftijiet fuq barra meta l-ispazju intern ikun ristrett wisq.   Il-proposta tal-lift tiġi msejsa skont 

linji gwida mill-Kummisjoni Persuni B’Diżabilità (CRPD).  Il-proċess isir b’konsultazzjoni sħiħa mar-

residenti sabiex jiġi aċċertat li l-lift propost jilħaq il-bżonnijiet tagħhom filwaqt li jkun okkupat 

l-inqas spazju possibbli. Il-proċess jiġi segwit b’applikazzjoni mal-Awtorità tal-Ippjanar, fejn jiġu 

sottomessi l-pjanti u jinkiseb il-permess sabiex isiru l-alterazzjonijet strutturali neċċessarji biex 

ikun jista’ jiġi installat il-lift. 

Fis-sena 2020, l-Awtorità rċeviet 5 talbiet ġodda għall-installazzjoni ta’ lift f’Qasam tad-Djar filwaqt 

li ġew imwettqa spezzjonijiet f’38 binja fejn ġew imkejla l-partijiet komuni u l-madwar tal-binjiet u 

ġew impenġija l-pjanti bil-proposti għall-Awtorità tal-Ippjanar. Inħarġu 24 rakkomandazzjoni, fejn 

f’kull każ inħarġet konklużjoni teknika fuq il-possibilità ta’ installazzjoni tal-lift, flimkien ma’ stima 

preliminari għax-xogħlijiet. L-istimi preliminari jitħejjew fuq informazzjoni miġbura regolarment 

dwar prezzijiet fis-suq fuq tipoloġiji ta’ liftijiet differenti. Ġew sottomessi 8 applikazzjonijiet għall-

permessi mal-Awtorità tal-Ippjanar filwaqt li 9 applikazzjonijiet ġew approvati.  Ġew sottomessi 

wkoll 5 talbiet għaċ-Ċertifikat tal-Konformità sabiex ikun jista’ jiġi installat l-arloġġ tad-dawl tat-

three phase li huwa meħtieġ sabiex jiffunzjona l-lift.

Proċess ta’ l-Ippjanar b’mudell 3D biex isir studju ta’ l-spazji fejn se jiġi installat il-lift u sabiex jiġi 
assigurat li r-residenti tal-blokka ma jiġux milquta b’mod negattiv fiż-żmien tax-xogħlijiet.

Analiżi strutturali ta’ 
alterazzjonijiet fuq 
strutturi eżistenti.

Ritratti – Binja Mensija, San Gwann

Ritratti – Blokk R, Entraturi A u B, Santa Lucija

Ritratti – Binja Mensija, San Gwann

Ritratti – Block V, Triq il-Jum, Marsa

L-implimentazzjoni tal-proġetti tirrekjedi l-immaniġjar u l-koordinazzjoni bejn diversi kuntratturi 

fuq xogħol ta’ kostruzzjoni, alterazzjonijiet, installar ta’ liftijiet u finituri li jiġu mwettqa permezz ta’ 

offerti separati, fejn offerti għax-xogħol ta’ kostruzzjoni / finituri u għat-tagħmir tal-lift jinħarġu 

separatament. 

Fis-sena 2020, l-Awtorità tad-Djar ippubblikat offerta għax-xogħol ta’ kostruzzjoni u finituri għal 

17-il binja, u sejħiet għall-offerti biex ikun jista’ jingħalaq ix-xogħol f’żewġ binjiet u jibda jitħaddem 

il-lift. Sar xogħol estensiv fuq offerta oħra għal xogħlijiet relatati mal-installazzjoni ta’ 88 lift li se 

tkun aġġudikata fis-sena 2021 u tibda turi l-frott tagħha fl-istess sena. Dawn l-offerti jammontaw 

għal investiment ta’ madwar nofs miljun għal xogħol ta’ kostruzzjoni u finituri u 3.8 miljuni għal 

xogħol relatat mal-installazzjoni tal-liftijiet.

Matul is-sena 2020 ġie segwit ix-xogħol fuq 20 sit fejn qed jiġi mwaħħal lift. Biex ikun żgurat 

kwalità ta’ xogħol aċċettabbli, ix-xogħol fuq dawn il-binjiet kien segwit b’medja ta’ 18-il spezzjoni 

fix-xahar. Dawn l-ispezzjonijiet jiġu mwettqa sabiex jiġu identifikati diffikultajiet fuq is-sit u 

b’hekk ikunu jistgħu jiġu mħejjija pjanti strutturali u dettalji ġodda. Dan ix-xogħol ikun spezzjonat 

regolarment ukoll mill-uffiċjali tas-Saħħa u Sigurtà u f’każijiet speċifiċi mill-arkeoloġisti. Fil-fażijiet 

ta’ kostruzzjoni jiġu osservati wkoll il-liġijiet il-ġodda taħt l-avviż legali 136/2019 dwar l-evitar ta’ 

ħsara lil proprjetà ta’ terzi persuni. Dan jirrikjedi sottomissjonijiet ta’ dikjarazzjoni tal-metodu u 

rapporti tal-kundizzjoni tal-binjiet.

Sal-aħħar tas-sena tlesta x-xogħol ta’ kostruzzjoni fi 12-il sit, filwaqt li 4 liftijiet ġew mogħtija lir-

residenti biex b’hekk 32 appartament saru iżjed aċċessibli għal persuni b’nuqqas ta’ mobilità.  Ix-

xogħol imwettaq għandu valur ta’ madwar €220,000.

c.	 Riġenerazzjoni	 tal-Faċċati	 u	
Partijiet	Komuni
Għal ħames sena konsekuttiva t-titjib u tisbieħ ta’ 

blokok li jinsabu f’oqsma tad-Djar tal-Gvern kompla 

b’pass mgħaġġel. Il-programm ta’ riġenerazzjoni 

għas-sena 2020 ikkomprenda 61 blokk ġewwa 7 

lokalitajiet differenti fl-inħawi t’isfel u ċentrali ta’ Malta, 

b’investiment ta’ €2,600,000. Fl-għażla tal-blokok 

għal dawn il-proġetti tingħata prijorità lil dawk il-blokok fejn hemm nuqqas kbir ta’ manutenzjoni 

kif ukoll blokok li qatt ma kienu bbenefikaw qabel minn proġetti jew skemi ta’ din ix-xorta. 

Għaldaqstant saru sensiela ta’ spezzjonijiet fil-blokok magħżula biex jiġu identifikati x-xogħlijiet 

l-aktar meħtieġa, primarjament fil-bjut, il-faċċati u l-partijiet komuni ta’ kull blokk.

Alterazzjonijiet 
neċessarji biex tiġi 
nstallata l-istruttu-
ra tal-lift filwaqt li 
tinżamm segregazz-
joni mill-passaġġ 
tar-residenti

Bdil u kostruzzjoni 
ta’ soqfa ġodda 
sabiex jiġu milħuqa 
n-neċessitajiet kif 
rikjesti mill-inġinier 
tal-liftijiet.

Xogħol ta’ skavar għall-pedament tal-bokka tal-lift. 

Xogħol ta’ skavar għall-pedament tal-bokka tal-lift. 

Xogħol finali fl-istruttura ta’ fuq il-bjut wara rimudellar 
skond rikwiżiti għall-installar tal-lift.



Rapport Annwali 202088

Ix-xogħlijiet bdew mal-ewwel ġimgħa ta’ Jannar u komplew bla waqfien matul is-sena kollha 

sabiex sal-aħħar tas-sena kienu tlestew minn kollox il-blokok magħżula fir-Rabat, Żejtun u San 

Ġiljan waqt li l-blokok f’ Bormla, Ħal Qormi, Santa Luċija u Siġġiewi kienu avvanzaw sew. Matul 

il-bidu tas-sena kien hemm xogħol għaddej ukoll fuq proġetti f’Ħaz-Żabbar, Naxxar u Ħal Qormi 

li kienu nbdew is-sena preċedenti u tlestew fl-ewwel nofs tas-sena 2020.

Dawn il-proġetti jiġu sorveljati kontinwament minn tim tekniku sabiex jiġi assigurat li x-xogħol 

ikun ta’ kwalità tajba u li ma jinħoloqx inkonvenjent għar-residenti. Il-kawża primarja ta’ ħsara fl-

istruttura u soqfa hija n-nuqqas ta’ manutenzjoni tal-bjut mill-inkwilini matul is-snin. Għadaqstant 

huwa ferm importanti li naċċertaw li l-bjut u l-opramorti jkunu ssiġillati sew kontra dħul ta’ ilma 

tax-xita permezz ta’ waterproofing, kisi u żebgħa.

Waqt l-ispezzjonijiet ġo dawn il-blokok, jinstabu bosta każijiet ta’ ħsarat strutturali f’soqfa ta’ 

kmamar tal-bejt, tronob u gallarijiet. F’dawn il-każijiet issir spezzjoni minn Perit sabiex jiskatta 

proċess ieħor biex isiru t-tiswijiet strutturali meħtieġa qabel ma jitkompla kwalunkwe xogħol 

ieħor ta’ manutenzjoni u tisbieħ.

Permezz tal-proġetti ta’ riġenerazzjoni li nbdew fl-2020, mal-457 familja li jgħixu f’dawn l-oqsma 

tad-djar ser ikunu gawdew mir-rinnovar tal-binja. Sal-aħħar tal-2020 tlestew 53 blokk li kienu 

nbdew fis-sena 2019 u 31 blokk li nbdew fl-2020, b’kollox 84 blokk. Sadanittant xogħlijiet avvanzaw 

sew fi 30 blokka oħra mistennija li jitlestew fl-2021.

Lejn l-aħħar tas-sena beda jitħejja wkoll il-programm ta’ riġenerazzjoni għall-2021 fejn intgħażlu 

l-lokalitajiet u l-blokok u saħansitra bdew isiru l-ewwel spezzjonijiet biex jiġu identifikati x-xogħlijiet 

meħtieġa. L-investiment u l-ħidma biex jitwettqu mhux biss tiswijiet imma anke manutenzjoni, 

titjib u tisbieħ fil-binjiet ta’ akkomodazzjoni soċjali ngħataw spinta ġmiela dawn l-aħħar snin kif 

jixhdu tabelli segwenti.

Programmi ta Riġenerazzjoni dawn l-aħħar snin - blokok kompluti

Programm ta’ riġenerazzjoni għas-sena 2020  

Lokalità Numru ta’ Blokok Numru ta’ appartamenti       Stima €

Bormla 13 84 €658,390

Qormi 8 62 €292,575

Rabat 16 128 €732,334

San Ġiljan 7 65 €226,092

Santa Luċija 4 64 €346,509

Siġġiewi 6 48 €170,410

Żejtun 7 42 €131,152

Total 61 493 €2,557,462

d.	 Għajnuna	għal	rinnovar	tal-partijiet	komuni

Għal dawn l-aħħar seba’ snin l-Awtorità tad-Djar kompliet tħeġġeġ lill-inkwilini biex jieħdu ħsieb 

iżommu l-partijiet komuni tal-binja fejn jgħixu permezz ta’ skema b’kollaborazzjoni mal-Kunsilli 

Lokali u l-inkwilini nnifishom.  B’hekk permezz ta’ din l-iskema r-residenti jkunu jistgħu jwettqu 

x-xogħol meħtieġ sa massimu ta’ €6,000 mingħajr ma jistennew sakemm il-binja tagħhom tiġi 

skedata fil-programm ta’ riġenerazzjoni.

Matul is-sena ma naqsitx il-ħidma biex jitkomplew dawn ix-xogħlijiet għaldaqstant it-tim tekniku 

nkarigat minn din l-iskema għamel laqgħat mal-amministraturi ta’ 49 blokk li kienu ffirmaw il-

ftehim ta’ assoċjazzjoni, sabiex jiġu identifikati l-iktar xogħlijiet meħtieġa fil-komun tal-binja 

fejn jgħixu. Wara dawn il-laqgħat fuq is-sit, tħejjew l-istimi u ntbagħtu lill-amministraturi sabiex 

tgħinhom isibu kuntratturi li jkunu lesti jitwettqu dawn ix-xogħlijiet permezz tal-għotja mwegħda 

mill-Awtorità tad-Djar. Is-somma komplessiva ta’ għotjiet approvati fl-2020 kienet ta’ €354,850 

li minnhom qed jibbenefikaw 372 familja residenti fi 62 blokk. Fil-maġġor parti x-xogħlijiet li 

l-inkwilini jħossu huma l-aktar bżonnjużi huma l-waterproofing tal-bjut, żebgħa tat-tromba tat-

taraġ, installar ta’ intercom u bdil ta’ aperturi.

Naxxar

Żabbar

Qormi

Eżempji ta’ Blokok lesti – Programm Riġenerazzjoni 2019

Bormla

Rabat, Malta

Ezempji ta’ Xogħlijiet lesti – Programm Rigenerazzjoni 2020

Rabat, Malta

Ta’ Ġiorni

Ta’ Ġiorni

Eżempji ta’ Tiswijiet Strutturali meħtieġa qabel ma jitkompla x-xogħol ta’ tisbieħ

Rabat, Malta

Bormla

Isla

Ħal Għaxaq

Kalkara

Eżempji ta’ xogħol imwettaq minn kuntratturi mqabbda mir-residenti

Kalkara

Mqabba

Ħal Għaxaq 

Eżempji ta’ xogħol imwettaq minn kuntratturi mqabbda mill-Awtorita’ sabiex titneħħa 
ħsara qabel ma jitwettaq xogħol ta’ tisbiħ mir-residenti

Ħaż-Żebbuġ

Ħal Għaxaq 

Żurrieq

Żurrieq

Żurrieq

Żabbar

Żabbar

Waqt li r-residenti jkunu qed iħabirku biex isebbħu l-komun, it-tim tekniku jieħu ħsieb li jsiru 

xogħlijiet addizzjonali ta’ tiswija u manutenzjoni meħtieġa fl-opramorti u t-tronob tat-taraġ 

permezz ta’ kuntratturi mqabbda u mħallsa mill-Awtorità tad-Djar.

Sabiex ikun jista’ jitwettaq dan kollu, matul is-sena it-tim tekniku għamel ’il fuq minn 180 spezzjoni, 

ikkompila 49 stimi ġodda u ħareġ 85 pagament b’valur ta’ €237,889 lill-amministraturi għal 

xogħlijiet lesti. Għaldaqstant mis-sena 2015 sal-aħħar tal-2020, grazzi għal din l-iskema li kompliet 

toffri l-Awtorità tad-Djar, minn total ta’ 301 blokk parteċipant, kien hemm 233 blokk fejn tlesta 

r-rinnovar tal-partijiet komuni bil-parteċipazzjoni u b’ħiliet ir-residenti stess.

Titjib fil-komun komplut permezz ta’ skema mal-Kunsilli Lokali

Sena Blokok Lesti Ammont Rimburżat

2015 32 €195,684

2016 54 €299,489

2017 30 €120,393

2018 44 €255,803

2019 38 €200,706

2020 35 €237,889

Totali 233 €1,309,964

e.	 Proġett	ta’	Titjib	fl-Effiċjenza	tal-Użu	tal-Enerġija
Proġett ieħor innovattiv u interessanti li ngħata spinta matul is-sena 2020 huwa wieħed li jħares 

lejn l-aspett ta’ enerġija aktar effiċjenti f’binja eżistenti ta’ akkomodazzjoni soċjali eżistenti. 

Dan il-proġett li qed isir b’kollaborazzjoni ma’ esperti mill-Università ta’ Malta, għandu l-għan li 

jintroduċi miżuri passivi kif ukoll miżuri li jiffrankaw l-enerġija u l-integrazzjoni ta’ riżorsi renovabbli. 

Għaldaqstant l-ewwel fażi ta’ riċerka li tlestiet matul is-sena kienet tikkonsisti fl-awditjar tal-

blokk mill-aspett ta’ użu ta’ enerġija, kif ukoll analiżi fil-fond tad-data miġbura biex jiġi evalwat 

il-potenzjal tal-binja li jilħaq il-mira ta’ kważi Zero Energy u Zero CO₂ status, kif ukoll jassigura 

titjib fl-aspett ta’ kumdità u temperatura ambjentali fl-appartamenti. Ġew studjati diversi mudelli 

li wasslu biex jiġu identifikati l-miżuri u interventi li jeħtieġ jiġu implimentati.

Il-proġett wasal fi stadju ta’ ħruġ ta’ tender għas-servizzi professjonali meħtieġa għall-

implimentazzjoni ta’ dan il-proġett. Permezz ta’ dan l-investiment ta madwar €1,380,000 se 

jkun implimentat proġett pilota li jservi bħala eżempju best practice ta’ retrofitting għal blokok 

residenzjali oħra.

f.	 Installazzjoni	ta’	Sistemi	ta’	Renewable	Energy	mir-Residenti

L-Awtorità tad-Djar tilqa’ talbiet għal twaħħil ta’ sistemi ta’ panelli fotovoltajiċi fuq il-bjut tal-

Oqsma tad-Djar. L-Awtorità tinkoraġġixxi dawn it-talbiet iżda taċċerta li d-dritt tal-użu tal-bejt 

jinqasam b’mod ekwu bejn ir-residenti kollha.  Matul l-2020 ġew sottomessi 15-il talba ta’ din ix-

xorta.

g.	 Riabilitazzjoni	ta’	Proprjetà	Dilapidata

Permezz ta’ inizjattiva mnedija fl-2019 ġew allokati fondi apposta sabiex proprjetajiet tal-Gvern 

li huma dilapidati jiġu rranġati.  Sal-aħħar tal-2020 ġew identifikati 38 sit li jistgħu jiġu inklużi 

f’dan il-proġett.  Permezz ta’ ftehim ma’ SPM Ltd din il-kumpanija parastatali tieħu ħsieb tikseb 

il-permessi neċessarji, toħroġ it-tenders u tissorvelja x-xogħol.  

Sal-aħħar tas-sena 2020 kien beda x-xogħol fuq 3 siti filwaqt li qed jitwettaq xogħol preparatorju 

fuq 9 siti oħra.

h.	 Restawr	ta’	Djar	Privati	Battala	għall-Kiri	-	RVU
L-Awtorità tad-Djar toffri għajnuna sa massimu ta’ €25,000 sabiex sidien ta’ proprjetà residenzjali 

vojta jkunu jistgħu jirranġaw il-proprjetà tagħhom bil-kundizzjoni li meta jitlesta x-xogħol id-dar 

tiġi mikrija lill-Awtorità tad-Djar għal perjodu ta’ għaxar snin sabiex imbagħad tinkera lil familji 

eliġibbli għall-akkomodazzjoni soċjali.  L-għajnuna finanzjarja mogħtija titnaqqas mill-flus dovuti 

f’kera.  

Matul l-2020 l-Awtorità tad-Djar irċeviet 8 applikazzjonijiet taħt din l-iskema filwaqt li ġew 

approvati 11-il applikazzjoni li l-għotja tagħhom tammonta għal €261,488.  Tlestew ix-xogħlijiet 

fuq tlett proprjetajiet oħra u tħallset is-somma ta’ €65,000.

L-Awtorità tamministra numru ta’ artijiet li jistgħu jiġu żviluppati għal akkomodazzjoni alternattiva 

kif ukoll numru ta’ garaxxijiet u ħwienet li jiffurmaw parti minn Oqsma tad-Djar. Hija l-prassi tal-

Awtorità li garaxxijiet li ma ġewx mittieħda mir-residenti jinħarġu għal bejgħ bit-tender. Fl-aħħar 

tal-2020 l-Awtorità tad-Djar kellha madwar 170 garaxx vakanti li wħud minnhom qed jintużaw 

b’mod temporanju mill-Awtorità stess. Iż-żamma ta’ dawn il-garaxxijiet involviet 214 spezzjoni 

relatati ma’ tindif, dħul ta’ ilma, tibdil ta’ serraturi, rapporti ta’ żgassar u istallazzjoni ta’ bibien.  

Ġew ippreparati wkoll 19-il Bills of Quantities sabiex setgħu jiġu mqabbda kuntratturi biex jagħmlu 

x-xogħol meħtieġ.  

Matul l-2020 ġew ippreparati 18-il pjanta u valutazzjoni sabiex garaxxijiet setgħu jinħarġu għall-

bejgħ. Barra minn hekk, iż-żamma ta’ dawn l-artijiet u proprjetajiet jinvolvi element ta’ xogħol 

legali.  Matul l-2020 inqatgħu 4 kawżi ta’ żgumbrament f’dan ir-rigward filwaqt li 6 każi oħra ġew 

solvuti permezz ta’ ittri ġudizzjarji jew kawżi li ġew solvuti qabel ma ngħatat is-sentenza.

PROPRJETÀ MHUX RESIDENZJALI

Sena Proprjetajiet 
Maħruġa 

għall-Bejgħ

Proprjetajiet li Kien 
Hemm Offerti għal Xiri 

Fuqhom

Proprjetajiet Mibjugħa

2014 21

2015 26

2016 179 42 34

2017 168 70 52

2018 165 73 66

2019 77 37 45

2020 27 12 12

Uħud minn dawn il-proprjetajiet ġew mogħtija b’kera mnaqqsa lill-Għaqdiet Volontarji, Kunsilli 

Lokali u Entitajiet Governattivi sabiex b’hekk qed jintużaw għal skop soċjali jew ta’ servizz għal 

komunità.  Sal-aħħar tas-sena 2020 ġew allokati għal dan l-għan 23 garaxx, 30 ħanut, 26 uffiċċju, 

7 mħażen u żewġ bċejjeċ art.  Matul l-2020 ġew iffirmati 12-il kuntratt għal kiri jew tiġdid ta’ kirjiet.

a.	 Riżorsi	Umani
L-Awtorità tad-Djar tħaddem madwar 170 ħaddiem fi ħdana, inkluż 53 li ġew ingaġġati fl-2020. 

Dawn ivarjaw minn ħaddiema tal-uffiċċju, tekniċi u professjonisti bħal periti, nutara u oħrajn.  

Riżultat tal-imxija tal-virus Covid-19, saru l-arranġamenti meħtieġa sabiex fejn ix-xogħol kien 

jippermetti, ħaddiema naqqsu l-preżenza tagħhom mill-uffiċċju waqt li bdew jaħdmu aktar mid-

dar. 

Mal-bidu tas-sena 2020 fetaħ għall-pubbliku d-Dipartiment tar-Reġistrazzjoni tal-Kirjiet Privati, 

biex b’hekk l-Awtorità issa hija mqassma fuq seba’ dipartimenti, fejn kull dipartiment għandu rwoli 

u responsabilitajiet rispettivi tiegħu. Il-grafika t’hawn taħt turi kif inhuma mqassma d-dipartimenti 

fi ħdan l-Awtorità tad-Djar.

OPERAT TAL-AWTORITÀ TAD-DJAR

Studenti

Flimkien mal-Institute for the Public Services fi ħdan l-uffiċċju tal-Prim Ministru (OPM), l-Awtorità 

qed tagħti wkoll opportunitajiet ta’ impjieg fuq bażi part-time lil studenti mill-Università ta’ Malta 

jew mill-MCAST. Dawn l-istudenti ġejjin minn oqsma differenti fosthom tal-Liġi, ICT, Management 

u Accounts & Finance u jiġu assenjati f’sezzjonijiet relatati mal-istudji tagħhom. Fil-fatt matul 

is-sena 2020 kienu 16-il student li gawdew minn din l-opportunità tant ta’ benefiċċju fil-karriera 

tagħhom fejn ipoġġu fil-prattika dak li qed jitgħallmu waqt l-istudji tagħhom. 

Taħriġ

Sabiex l-impjegati tal-Awtorità tad-Djar ikunu ta’ servizz aħjar, sbatax-il impjegat fis-Sezzjoni tal-

Customer Care ġew mogħtija taħriġ speċifiku fuq Customer Care b’Servizz Effiċjenti.  Minbarra 

dan it-taħriġ, impjegati oħra rċevew taħriġ fil-Management, Procurement, programmi ta’ 

Informazzjoni Teknoloġika, Quantity Surveying u GDPR.  Il-ħaddiema kollha tal-Awtorità tad-Djar 

qed jirċevu wkoll kors dwar is-Saħħa u s-Sigurtà, tifi ta’ nar u taħriġ bħala parti minn programm 

ta’ taħriġ fuq Saħħa u Sigurtà.  

b. Customer Care

Bla dubju ta’ xejn il-Covid 19 ġabet sfidi notevoli u bla preċedent għas-servizz tal-Customer Care.  

F’qasir żmien l-orjentazzjoni nbidlet minn servizz mogħti l-iżjed permezz ta’ żjarat fl-uffiċini għal 

servizz li għal perjodu kien mogħti biss permezz tat-telefown u l-emails.  Is-servizz tal-Fast Track 

Deposit Box xorta baqa’ fis-seħħ fiż-żmien meta l-Customer Care ma kienx miftuħ għall-pubbliku.  

Din iċ-ċirkostanza waslet ukoll sabiex il-pubbliku qed jagħmel użu iżjed frekwenti mis-servizzi 

online kif jidher minn din it-tabella.  

2019 2020

Skema Applikazzjonijiet 
Sottomessi

 Online

Total % Online Applikazzjonijiet 
Sottomessi

 Online

Total % Online

GFR 4 381 1% 81 419 19%

SOL 2 155 1% 25 84 30%

SSD 21 254 8% 25 184 14%

ESS 2 210 1% 8 100 8%

LFT 3 20 15% 0 5 0%

HBS 1 1,485 <1% 457 1,711 27%

ADP 2 273 1% 2 221 1%

HAP 2 18 11% 3 4 75%

SSP 1 12 8% 0 8 0%

RVU 0 7 0% 3 9 33%

DIS 0 195 0% 1 217 <1%

Sens-

Ability
n/a n/a  0 14 0%

DPS n/a n/a  0 204  0%

Total 38 3,010 1% 605 3,180 19%

Għalkemm in-numru ta’ żjarat naqas, in-numru ta’ telefonati u emails żdied b’mod sostanzjali 

matul is-sena li għaddiet; riflessjoni tal-popolarità dejjem tiżdied tas-servizzi offruti mill-Awtorità 

tad-Djar li din is-sena ssaħħu biż-żieda ta’ żewġ skemi oħra.

Sena Żjarat fl-uffiċċju 
tal-Customer Care

Żjarat f’uffiċji reġjonali 
b’kollaborazzjoni ma’ 

entitajiet oħra

Telefonati Emails

2012 13,554 126 Mhux magħruf Mhux magħruf

2013 13,308 600 7,229 Mhux magħruf

2014 16,044 Mhux magħruf 19,956 Mhux magħruf

2015 14,088 Mhux magħruf 11,832 2,640

2016 14,424 Mhux magħruf 12,480 3,952

2017 23,916 906 22,944 6,840

2018 13,206 1,139 9,764 6,558

2019 15,000 1,803 12,500 7,882

2020 8,796 94 30,615* 17,239

* Jeskludu 4,007 telefonata fejn bi żvista l-klijent ċempel lil Customer Care minflok lil Customer 

Relations & Registrations tal-PRLU.

 c. Valutazzjoni ta’ Assi

L-Awtorità toħrog diversi skemi li jistipulaw massimu ta’ valur ta’ assi li l-applikanti jista’ jkollhom 

sabiex ikunu eliġibbli.  Fl-2020 saru 86 valutazzjoni tal-assi li jikkonsistu f’kejl tal-proprjetà (fejn 

meħtieġ) u preparazzjoni ta’ pjanti sabiex jinħareġ id-daqs tal-proprjetà.

d. Trasferiment ta’ Proprjetà

Fl-2020 tkompla il-proċess sabiex proprjetà residenzjali mikrija mill-Gvern tiġi trasferita lill-

Awtorità tad-Djar.  Dan il-proċess jinvolvi l-preparazzjoni ta’ pjanti li jindikaw is-sit tal-proprjetà 

kif ukoll pjanti li juru kif se jseħħ it-trasferiment f’kull sular f’każ ta’ blokok.  Barra minn hekk isiru 

wkoll pjanti sabiex il-proprjetà trasferita tkun tista’ tiġi reġistrata mal-Land Registry.  Fis-sena 

2020 ġew trasferiti 140 residenza u ġew imħejjija 41 pjanta tal-Land Registry.

e.	 Żamma	ta’	Rekords	u	Pjanti

Is-sezzjoni tar-rekords iżżomm informazzjoni fuq madwar 30,000 proprjetà li ġew allokati mill-

Gvern, mill-Joint Office jew mill-Awtorità tad-Djar permezz ta’ diversi skemi kif ukoll pjanti ta’ 

residenzi mibnija mill-Gvern. Fl-2020 ġew imħejjija 14-il pjanta għal benefiċjarji wara rikjesta 

għall-informazzjoni.

f. Procurement

L-akkwisti ta’ xogħlijiet, servizzi u provvisti meħtieġa jsiru permezz ta’ sejħiet għall-offerti 

(tenders u stimi) kif ukoll permezz ta’ framework agreements skont ir-Regolamenti dwar l-Akkwist 

Pubbliku.  L-akkwisti huma prinċiparjament maqsuma fi tliet kategoriji:

i. Xogħlijiet

Matul is-sena l-Awtorità tad-Djar tikkommisjona diversi xogħlijiet, l-aktar mitluba huma dawk 

relatati ma’ preparazzjoni u installazzjoni ta’ lifts, xogħlijiet ta’ tiswija u manutenzjoni bħal tiswijiet 

strutturali fis-soqfa, bjut, gallerijiet; xogħol fuq drenaġġ, elettriku, aperturi u madum kif ukoll 

xogħol ta’ restawr ta’ faċċati. 

ii. Servizzi 

Sabiex tkun tista’ timplimenta l-proġetti tagħha, l-Awtorità tad-Djar teħtieġ is-servizz professjonali 

ta’ nutara, periti, inġiniera, esperti fis-saħħa u sigurtà u oħrajn.  Ta’ ħtieġa wkoll huma servizzi oħra 

bħal dawk ta’ manutenzjoni ta’ apparat, teknoloġija, komunikazzjoni, trasport, tindif ta’ proprjetà 

u assikurazzjoni.

iii. Provvisti 

Dawn il-provvisti jvarjaw minn neċessitajiet għall-operat tal-istess Awtorità bħal kartolerija, 

stampar ta’ dokumenti, xiri ta’ tagħmir,  sistemi teknoloġika, apparat, uniformijiet u aċċessorji 

tas-saħħa u s-sigurtà,  fost oħrajn.

Tenders

Tnax-il tender ġew maħruġa matul is-sena 2020 li l-istima tal-ispiża tagħhom kienet tammonta 

għal €12.7 miljuni eskuż il-VAT. Tmien sejħiet kienu għal xogħlijiet bi stima ta’ €10.3 miljuni waqt 

li erba’ sejħiet kienu għal servizzi bi stima ta’ €2.3 miljuni. 

TENDERS MAĦRUĠA MATUL IS-SENA 2020

Xogħlijiet 8 €10,359,066.80

Servizzi 4 €2,331,119.50

Total 12 €12,690,186.30

Matul is-sena 2020 ġew mogħtija ħames tenders li l-ispiża tagħhom taqbeż il-€1.5 miljuni. 

Sadanittant għaddejja l-evalwazzjoni ta’ ħames tenders waqt li żewġ tenders oħra jinsabu fi 

TALBIET GĦAL STIMI MATUL IS-SENA 2020

Xogħlijiet 28

Servizzi 14

Provvisti 179

Total 221

stadju ta’ pubblikazzjoni.  Bis-saħħa tal-akkwist pubbliku, permezz tal-ħruġ ta’ dawn it-tenders, 

l-Awtorità tad-Djar ser tkun qed tnaqqas l-ispiża bl-ammont ta’ €236,452 VATeskluż, fuq l-istimi 

oriġinali tagħha.

Stimi

Minbarra il-ħruġ ta’ dawn it-tenders, l-Awtorità tad-Djar talbet ukoll stimi għal 221 akkwist. 

L-ispiża totali għal dawn l-akkwisti jammontaw għal €256,503.  Dawn l-istimi kienu mitluba sabiex 

jipprovdu akkwist kif jidher hawn taħt:

PAGAMENTI MAĦRUĠA MATUL IS-SENA 2020
Nefqa matul is-Sena:

 Matul l-2020 ġew ipproċessati 

1,357 talba għall-ħlas li wasslu 

għal pagament totali b’valur 

ta’ €7.7 miljuni VAT inkluż. 

Ħlasijiet Nefqa

Xogħlijiet 375 €6,102,441.59

Servizzi 717 €1,374,785.40

Provvisti 265 €221,661.44

Total 1,357 €7,698,888.43

PAGAMENTI MAĦRUĠA MATUL IS-SENA 2020

Pagamenti Nefqa

Kif jidher ċar, il-maġġor parti tal-ispiża matul is-sena 2020 kienet relatata ma’ pagamenti għal 

xogħlijiet imwettqa, u dan sabiex l-Awtorità tilħaq il-miri stipulati għall-proġetti tagħha.  Fil-fatt, 

matul is-sena 2020, kemm l-ammonti ta’ ħlasijiet kif ukoll l-ispiża relatata qed jerġa’ jiżboq lil 

dawk tas-snin preċedenti u dan peress li l-Awtorità qed tintensifika l-proġetti tagħha minn sena 

għal oħra.



Rapport Annwali 2020112

€ 3,048,244 € 2,979,219
€ 3,821,380

€ 7,104,261 € 7,324,046 € 7,698,888

€ 0

€ 2,000,000

€ 4,000,000

€ 6,000,000

€ 8,000,000

€ 10,000,000

2015 2016 2017 2018 2019 2020

Pagamenti Matul is-Snin 

Nefqa Totali Nefqa għax-xogħlijiet

g.	 Revisory	Panel
Permezz ta’ Kumitat fi ħdan l-Awtorità tad-Djar, persuni li jkollhom l-applikazzjoni tagħhom 

miċħuda minħabba xi raġuni jew oħra, jew persuni li jitolbu assistenza aktar milli tippermetti 

l-iskema jistgħu joġġezzjonaw permezz ta’ ittra li tiġi riferuta lil dan il-Kumitat. Matul din is-sena 

dan il-Kumitat iltaqa’ 9 darbiet fejn ġew diskussi 95 każ. Matul dawn il-laqgħat, dan il-kumitat 

aċċetta 54 talba waqt li 36 ġew miċħuda. Kien hemm 5 każijiet oħra li l-kumitat talab għal aktar 

informazzjoni jew dokumenti sabiex jasal għad-deċizjoni tiegħu u għalhekk kienu għadhom 

pendenti.  It-tabella t’hawn taħt turi l-każijiet kollha li ġew diskussi din is-sena:-

Skema Approvati Miċħuda Pendenti

Applikazzjoni għal 

Akkomodazzjoni Soċjali
27 11 1

Skema ta’ Benefiċċju tal-Kera 

(HBS)
12 8 4

Skema ta’ Diżabilità (DIS) 1 0 0

Skema ta’ Irranġar u Titjib 

(ADP) 
9 3 0

Skema Sir Sid Darek (SSD) 1 5 0

Skema Self Soċjali (SOL) 0 1 0

Skema Equity Sharing (ESS) 2 1 0

Skema Għotja għall-Irranġar 

u /jew Tkomplija tal-Ewwel 

Residenza (GFR) 

2 7 0





Indirizz:

Awtorità tad-Djar

22, Triq Pietro Floriani,

Floriana, FRN1060

 

Indirizz elettroniku:

customer.care.ha@ha.gov.mt

 

Dettalji ta’ Kuntatt:

22991000

 

Sit elettroniku:

https://housingauthority.gov.mt










































